
ಕಾರ್ಯ ನಿರ್ವಾಹಕ ನಿರ್ದೇಶಕರ ಮೇಜಿನಿಂದ....

ಇಂದಿನ ಜಾಗತಿಕ ವ್ಯವಸ್ಥೆಯಲ್ಲಿ ಪ್ರತಿಯೊಂದು ರಾಷ್ಟ್ರದ ಪ್ರಗತಿಯ ಮಾನದಂಡವಾಗಿ ಸುಶಾಸನ ಎತ್ತಿ

ಹಿಡಿಯಲಾಗುತ್ತಿದೆ. ಸುಶಾಸನ ಎಂದರೆ ಕೇವಲ ಆಡಳಿತ ವ್ಯವಸ್ಥೆಯ ಶಿಸ್ತು ಅಥವಾ ನಿಯಮಿತತೆ ಅಲ್ಲ, ಬದಲಾಗಿ

ಇದು ಜನಸಾಮಾನ್ಯರ ಆಕಾಂಕ್ಷೆಗಳಿಗೆ ಸ್ಪಂದಿಸುವ, ನೈತಿಕತೆಯ ತತ್ವಗಳನ್ನು ಆಧಾರವನ್ನಾಗಿಸಿಕೊಂಡಿರುವ,

ಸಮಾನತೆಯ ಭಾವನೆ ಹೊಂದಿರುವ ಆಡಳಿತ ವ್ಯವಸ್ಥೆಯ ಸಂಕೇತವಾಗಿದೆ. ಇದು ಪ್ರಜಾಪ್ರಭುತ್ವದ ನಿಜವಾದ

ಉದ್ದೇಶವಾದ "ಜನರಿಂದ ಜನರಿಗಾಗಿ ಜನರಿಗೋಸ್ಕರ ರಚಿಸುವ ಆಡಳಿತ ವ್ಯವಸ್ಥೆ" ಎಂಬ ತತ್ವವನ್ನು

ಜೀವಂತವಾಗಿರಿಸಲು ಮಹತ್ತರವಾದ ಕಾರ್ಯವಾಗಿದೆ.

ಸುಶಾಸನವು ಆಡಳಿತದ ಪ್ರಾಮಾಣಿಕತೆ, ಪಾರದರ್ಶಕತೆ, ವಿಶ್ವಾಸಾರ್ಹತೆ, ಜವಾಬ್ದಾರಿತನ, ಪರಿಣಾಮಕಾರಿತ್ವ,

ಸಂವೇದನಾಶೀಲತೆ ಮತ್ತು ಜನಸಾಮಾನ್ಯರ ಪಾಲ್ಗೊಳ್ಳುವಿಕೆಯನ್ನು ಬಲಪಡಿಸುವುದು ಮುಖ್ಯ

ಉದ್ದೇಶವಾಗಿಟ್ಟುಕೊಳ್ಳುತ್ತದೆ. ಇಂಥಾ ಆಡಳಿತ ವ್ಯವಸ್ಥೆಯು ಮಾತ್ರ ಜನರ ನಂಬಿಕೆಗೆ ಪಾತ್ರವಾಗುತ್ತದೆ ಮತ್ತು

ಸಮಾಜದಲ್ಲಿ ನ್ಯಾಯ, ಶಾಂತಿ ಹಾಗೂ ಸಮೃದ್ಧಿಯನ್ನು ಸ್ಥಾಪಿಸಬಲ್ಲದು. ಭಾರತೀಯ ದೊಡ್ಡ

ಪ್ರಜಾಪ್ರಭುತ್ವವ್ಯವಸ್ಥೆಗೆ ಸುಶಾಸನವು ಬಹಳ ಪ್ರಾಮುಖ್ಯತೆ ಹೊಂದಿದೆ. ಭಾರತದ ಸಂವಿಧಾನವು ನ್ಯಾಯ,

ಸ್ವಾತಂತ್ರ್ಯ, ಸಮಾನತೆ ಮತ್ತು ಬಾಂಧವ್ಯವನ್ನು ರಾಷ್ಟ್ರದ ಮೂಲ ತತ್ತ್ವಗಳಾಗಿ ಪರಿಗಣಿಸಿದ್ದು, ಇವುಗಳನ್ನು

ನಿಷ್ಠೆಯಿಂದ ಅನುಸರಿಸುವ ಆಡಳಿತ ವ್ಯವಸ್ಥೆಯ ಸ್ಥಾಪನೆಗೆ ಶ್ರಮಿಸಬೇಕಾಗಿದೆ.

ಭಾರತದಲ್ಲಿ ಸುಶಾಸನದ ಚಟುವಟಿಕೆಗಳು ನಾನಾ ಹಂತಗಳಲ್ಲಿ ನಡೆಯುತ್ತಿವೆ. ನಾವೀನ್ಯತೆ ಮತ್ತು

ತಂತ್ರಜ್ಞಾನವನ್ನು ಅಳವಡಿಸಿಕೊಂಡು ಸಾರ್ವಜನಿಕ ಸೇವೆಗಳ ಡಿಜಿಟಲೀಕರಣದ ಮೂಲಕ ಆಡಳಿತ

ಪಾರದರ್ಶಕತೆಯನ್ನು ಹೆಚ್ಚಿಸಲು ಸರ್ಕಾರಗಳು ಪ್ರಯತ್ನಿಸುತ್ತಿದೆ. ನೀತಿ ಆಯೋಗದ ಸ್ಥಾಪನೆ, ಇ-ಗವರ್ನೆನ್ಸ್

ಯೋಜನೆಗಳು, RTI (ಮಾಹಿತಿ ಹಕ್ಕು) ಕಾಯಿದೆಯ ಅನುಷ್ಠಾನ, ಸಾರ್ವಜನಿಕ ಸೇವಾ ಕೇಂದ್ರಗಳ ಸ್ಥಾಪನೆ

ಮುಂತಾದವು ಸುಶಾಸನದತ್ತ ಭಾರತ ಕೈಗೊಂಡಿರುವ ಹೆಜ್ಜೆಗಳಾಗಿವೆ. ಜನಸಾಮಾನ್ಯರು ತಮ್ಮ ಹಕ್ಕುಗಳ ಅರಿವು

ಹೊಂದಿ ಆಡಳಿತದ ಪ್ರಕ್ರಿಯೆಯಲ್ಲಿ ನೇರವಾಗಿ ಭಾಗವಹಿಸಲು ಪ್ರೋತ್ಸಾಹ ನೀಡಲಾಗುತ್ತಿದೆ. ಗ್ರಾಮೀಣ

ಪರಿಸರದ ನಾಗರಿಕರು ಕೂಡ ಡಿಜಿಟಲ್ ಪ್ಲಾಟ್‌ಫಾರ್ಮ್‌ಗಳ ಮೂಲಕ ತಮ್ಮ ಸೇವೆಗಳಿಗಾಗಿ ಅರ್ಜಿ ಹಾಕಲು,

ಮಾಹಿತಿ ಪಡೆದುಕೊಳ್ಳಲು ಮತ್ತು ತಮ್ಮ ಅಗತ್ಯತೆಯನ್ನು ಬೇಡಿಕೆಗಳನ್ನು ಈಡೇರಿಸಿಕೊಳ್ಳಲು ಸಾಧ್ಯವಾಗುತ್ತಿದೆ.

ಆದರೆ, ಸುಶಾಸನದ ಪ್ರಕ್ರಿಯೆಗೆ ಕೆಲವು ಪ್ರಮುಖ ಸವಾಲುಗಳು ಎದುರಾಗುತ್ತಿವೆ. ಭ್ರಷ್ಟಾಚಾರ, ಶ್ರೇಣಿಗತ

ವೆವಸ್ಥೆಯ ದರ್ಬಲತೆ, ರಾಜಕೀಯ ಹಸ್ತಕ್ಷೇಪ, ಮತ್ತು ಪಾರದರ್ಶಕತೆಯ ಕೊರತೆ ಇವು ಎಲ್ಲಾ ಸುಶಾಸನದ

ಮೂಲ ಉದ್ದೇಶಗಳಿಗೆ ಅಡ್ಡಿಯಾಗುತ್ತಿವೆ. ಹಲವು ಬಾರಿ ಉತ್ತಮ ನೀತಿಗಳು ಕೇವಲ ದಸ್ತಾವೇಜುಗಳ ಮಟ್ಟಕ್ಕೆ

ಸೀಮಿತವಾಗುತ್ತವೆ ಮತ್ತು ಜಾರಿಗೆ ಬಾರದೆಯೇ ಉಳಿಯುತ್ತವೆ. ಜನರಿಗೆ ಮಾಹಿತಿ ದೊರೆಯದಿರುವುದು,

ಹಕ್ಕುಗಳನ್ನು ಚಲಾಯಿಸಲು ಸಾಧ್ಯವಾಗದಿರುವುದು, ಕೆಲವು ಅಧಿಕಾರಿಗಳ ನಿರ್ಲಕ್ಷ್ಯ ಇವು ಸುಶಾಸನದ

ವ್ಯವಸ್ಥೆಯ ಮೇಲೆ ನಕರಾತ್ಮಕವಾಗಿ ಪರಿಣಾಮ ಬೀರುತ್ತವೆ.

ಇಂತಹ ಸವಾಲುಗಳನ್ನು ಎದುರಿಸಲು ಜನರ ಜಾಗೃತಿ, ಮಾಹಿತಿ ಪ್ರವೇಶ, ತಂತ್ರಜ್ಞಾನವನ್ನು ಮತ್ತಷ್ಟು
ಪರಿಣಾಮಕಾರಿ ವ್ಯವಸ್ಥೆ, ಮತ್ತು ನೈತಿಕತೆ ಆಧಾರಿತ ಆಡಳಿತ ತರಬೇತಿ ಅವಶ್ಯಕವಾಗಿವೆ. ಜನತೆಯ
ಪಾಲ್ಗೊಳ್ಳುವಿಕೆಯೊಂದಿಗೆ ಜವಾಬ್ದಾರಿ ಮತ್ತು ಪಾರದರ್ಶಕತೆಗೆ ಹೆಚ್ಚು ಒತ್ತು ನೀಡುವ ಹೊಸ ರೀತಿಯ ಆಡಳಿತ
ಮಾದರಿಯ ಅಗತ್ಯವಿದೆ. ಸುಶಾಸನವು ಕೇವಲ ಸರ್ಕಾರದ ಹೊಣೆಗಾರಿಕೆ ಅಲ್ಲ, ನಾಗರಿಕರು ಕೂಡ
ಜವಾಬ್ದಾರಿತನದೊಂದಿಗೆ ಪಾಲ್ಗೊಳ್ಳಬೇಕಾದ ಸಾಮಾಜಿಕ ಪ್ರಕ್ರಿಯೆ. ಭಾರತದಲ್ಲಿ ಒಳ್ಳೆಯ ಆಡಳಿತ ವ್ಯವಸ್ಥೆಯ
ನಿರ್ಮಾಣವು ಕೇವಲ ಯೋಜನೆಗಳಿಂದ ಸಾಧ್ಯವಲ್ಲ, ಅದು ಒಂದು ಜೀವಂತ ಮತ್ತು ನಿರಂತರ ಚಲನೆಯಾಗಿ
ರೂಪುಗೊಳ್ಳಬೇಕಿದೆ.

ಈ ಹಿನ್ನೆಲೆಯಲ್ಲಿ ಎಂದಿನಂತೆ ಗ್ರಾಮ್‌ ಸಂಸ್ಥೆಯು ತ್ರೈಮಾಸಿಕವಾಗಿ ಹೊರತರುವ ಈ ನೆಲಧನಿ ಪತ್ರಿಕೆಯು ಈ
ವರ್ಷದ ಮೊದಲ ಪತ್ರಿಕೆಯಾಗಿದ್ದು, ಸುಶಾಸನ ವಿಶೇಷತೆಯಡಿ ಮುದ್ರಣವಾಗುತ್ತಿದೆ ಎಂಬುದನ್ನು ಹೇಳಲು
ಹರ್ಷವಾಗುತ್ತಿದೆ. 

ಸದಾಶಯಗಳೊಂದಿಗೆ
ಡಾ.ಬಸವರಾಜು ಆರ್‌ ಶ್ರೇಷ್ಠ

ಕಾರ್ಯನಿರ್ವಾಹಕ ನಿರ್ದೇಶಕರು – ಗ್ರಾಮ್‌ 



ಯುನೆಸ್ಕಾಪ್ (UNESCAP) ಒಂದು ಸಂಯುಕ್ತ ರಾಷ್ಟ್ರಗಳ ಸಂಸ್ಥೆ, ಇದು ಆಸಿಯಾ ಮತ್ತು ಪ್ರಾಶಾಂತ

ಪ್ರದೇಶಗಳ ಆರ್ಥಿಕ ಹಾಗೂ ಸಾಮಾಜಿಕ ಅಭಿವೃದ್ಧಿಗೆ ಸಹಕಾರ ನೀಡುತ್ತದೆ.

ಆರಂಭವಾದ ವರ್ಷ: 1947

ಮುಖ್ಯ ಕಚೇರಿ: ಬ್ಯಾಂಕಾಕ್, ಥೈಲ್ಯಾಂಡ್

ಸದಸ್ಯ ರಾಷ್ಟ್ರಗಳು: ಸುಮಾರು 53 ಸದಸ್ಯ ರಾಷ್ಟ್ರಗಳು

ಆಡಳಿತ (Governance) ಎಂಬ ಸಂಜ್ಞೆಹಲವಲಾರು ವರ್ಷಗಳಿಂದಲೂ ಬಳಕೆಯಲ್ಲಿದ್ದು, ಇದುಬಹುತೇಕ

ಜನಪ್ರಿಯವಾಗಿದೆ. ಆದರೆ, ಈ ಪದಕ್ಕೆ ಸರ್ವಮಾನ್ಯವಾದಅರ್ಥವಿಲ್ಲ, ಏಕೆಂದರೆ ಇದರಅರ್ಥ ಬಳಕೆಯ ಉದ್ದೇಶ,

ಸಂಬಂಧಿತ ವ್ಯಕ್ತಿಗಳು ಮತ್ತುಸಮಾಜ-ರಾಜಕೀಯ ಪರಿಸ್ಥಿತಿಗಳಮೇಲೆ ಅವಲಂಬಿತವಾಗಿದೆ.

ಶಾಸನ ಎಂಬ ಸಂಜ್ಞೆಯ ಅರ್ಥ ಮತ್ತು ಅದರಲ್ಲಿ ಒಳಗೊಂಡಿರುವ
'ಉತ್ತಮ ಆಡಳಿತ' (Good Governance) ಎಂಬ ಪರಿಕಲ್ಪನೆ

ಸಂಯುಕ್ತ ರಾಷ್ಟ್ರ ಸಂಘದ (UN) ಪ್ರಕಾರ, ಆಡಳಿತವೆಂದರೆ ದೇಶವನ್ನು ಆಡಳಿತಾತ್ಮಕಮತ್ತು

ರಾಜಕೀಯ ಅಧಿಕಾರಗಳುಆಡಳಿತ ಮಾಡುವ ಕ್ರಿಯೆಗಳಾಗಿವೆ. ಮತ್ತೊಂದೆಡೆ, ಅಂತರರಾಷ್ಟ್ರೀಯ

ಹಣಕಾಸು ನಿಧಿ (IMF) ಪ್ರಕಾರ, ಆಡಳಿತವೆಂದರೆ ದೇಶವನ್ನುಆರ್ಥಿಕ, ನೀತಿಮೂಲಕ ಮತ್ತುಕಾನೂನು

ಸಂಬಂಧಿತ ಅಂಶಗಳಲ್ಲಿನಿರ್ವಹಿಸುವ ರೀತಿಯಾಗಿದೆ. ಹೀಗಾಗಿ, ಸಾಮಾನ್ಯವಾಗಿ ಆಡಳಿತ

ಎಂಬುದುನಿರ್ಧಾರಗಳನ್ನು ತೆಗೆದುಕೊಳ್ಳುವ ಮತ್ತುಯಾವ ನೀತಿಗಳನ್ನು ಅಳವಡಿಸಬೇಕು,

ಯಾವುದನ್ನು ಬೇಡವೆಂದು ನಿರ್ಧರಿಸುವಪ್ರಕ್ರಿಯೆಯಾಗಿದೆ.



ಉತ್ತಮ ಆಡಳಿತದ ವ್ಯಾಖ್ಯಾನ (Defining Good Governance)

1990ರ ದಶಕದಲ್ಲಿವಿಶ್ವ ಬ್ಯಾಂಕ್ (World Bank) ಅಭಿವೃದ್ಧಿಶೀಲ ರಾಷ್ಟ್ರಗಳಿಗೆ ಸಾಲನೀಡುವ ಸಂದರ್ಭದಲ್ಲಿ

ಉತ್ತಮ ಆಡಳಿತ ಎಂಬ ಪರಿಕಲ್ಪನೆಯನ್ನು ಪ್ರಾರಂಭಿಸಿದ ಮೊದಲ ಅಂತರರಾಷ್ಟ್ರೀಯ ಸಂಸ್ಥೆಯಾಗಿದೆ. 1992ರ

"Governance and Development" ಎಂಬ ವರದಿಯಲ್ಲಿ, ಉತ್ತಮ ಆಡಳಿತವೆಂದರೆ – ದೇಶದಆರ್ಥಿಕ

ಮತ್ತು ಸಾಮಾಜಿಕಸಂಪತ್ತುಗಳನ್ನು ಅಭಿವೃದ್ಧಿಗಾಗಿ ನಿಯಂತ್ರಿಸಲುಅಧಿಕಾರ ಬಳಸುವ

ವಿಧಾನವೆಂದುವಿವರಿಸಲಾಗಿದೆ.

ಇಂದು ಉತ್ತಮಆಡಳಿತ ಎಂಬ ಪದವನ್ನುದೇಶೀಯ ಮತ್ತು ಅಂತರರಾಷ್ಟ್ರೀಯಸಂಸ್ಥೆಗಳು ವ್ಯಾಪಕವಾಗಿ

ಬಳಸುತ್ತಿವೆ. ಉತ್ತಮ ಆಡಳಿತದ ಉದ್ದೇಶವೆಂದರೆ: ಭ್ರಷ್ಟಾಚಾರವನ್ನು ಕಡಿಮೆಮಾಡುವುದು, ಅಲ್ಪಸಂಖ್ಯಾತರ

ಅಭಿಪ್ರಾಯಗಳಿಗೆಕಿವಿಗೊಡುವುದು, ದಮನಿತ ಜನರಧ್ವನಿಗೆ ಒತ್ತು ನೀಡುವುದು, ಮತ್ತು ಇಂದಿನ

ಹಾಗೂಭವಿಷ್ಯದ ಜನತೆಯ ಅಗತ್ಯಗಳಿಗೆಸ್ಪಂದಿಸುವುದು.

UNESCAP ಪ್ರಕಾರ, ಉತ್ತಮ ಆಡಳಿತಕ್ಕೆ ಕೆಳಗಿನಎಂಟು ತತ್ವಗಳಿವೆ:

1.ಪಾಲ್ಗೊಳ್ಳುವುದು (Participation): ಪ್ರತಿಯೊಬ್ಬನಿಗೂ ತಮ್ಮ ಅಭಿಪ್ರಾಯವನ್ನು ವ್ಯಕ್ತಪಡಿಸುವ

ಅವಕಾಶಇರಬೇಕು. ಎಲ್ಲರಿಗೂಸಂಘಟನೆ ಮತ್ತುಅಭಿವ್ಯಕ್ತಿ ಸ್ವಾತಂತ್ರ್ಯ ಇರಬೇಕು.

2.ಕಾನೂನಿನ ಪ್ರಭುತ್ವ (Rule of Law): ಕಾನೂನುಪ್ರಭುತ್ವವು ನಿಷ್ಪಕ್ಷಪಾತವಾಗಿರಬೇಕು, ವಿಶೇಷವಾಗಿ

ಮಾನವ ಹಕ್ಕುಗಳಪಾಲನೆಯ ವಿಷಯದಲ್ಲಿ.

3.ಪಾರದರ್ಶಕತೆ (Transparency): ಸರ್ಕಾರದಎಲ್ಲ ನೀತಿಗಳುಹಾಜರಿನ ನಿಯಮಾನುಸಾರ ಜಾರಿಗೆ

ಬರಬೇಕುಮತ್ತು ಅದರಮಾಹಿತಿಯನ್ನು ಸಾರ್ವಜನಿಕವಾಗಿ ಲಭ್ಯವಿರಬೇಕು.

4.ಪ್ರತಕ್ರಿಯಾಶೀಲತೆ (Responsiveness): ಎಲ್ಲಾಸಂಸ್ಥೆಗಳು ಸಮರ್ಪಕಸಮಯದಲ್ಲಿ ತಮ್ಮಹುದ್ದೆಗಳ

ಜವಾಬ್ದಾರಿಗಳನ್ನು ನಿಭಾಯಿಸಬೇಕು.

5.ಏಕಮತತ್ವ (Consensus Oriented): ಎಲ್ಲಾ ಪಕ್ಷಗಳಆಸಕ್ತಿಗಳನ್ನು ಗಮನದಲ್ಲಿಟ್ಟುಕೊಂಡು

ತೀರ್ಮಾನತೆಗೆದುಕೊಳ್ಳಬೇಕು.

6.ಸಮತೆ ಮತ್ತು ಒಳಗೊಂಡಿಕೆ (Equity and Inclusiveness): ಪ್ರತಿಯೊಬ್ಬರಿಗೂ ಸಮಾನ

ಅವಕಾಶಇರಬೇಕು ಮತ್ತುಎಲ್ಲರ ಹಿತಾಸಕ್ತಿಗಳನ್ನು ಗೌರವಿಸಬೇಕು.

7.ಕಾರ್ಯಕ್ಷಮತೆ ಮತ್ತು ಫಲಿತಾಂಶ (Effectiveness and Efficiency): ಜನರಅಗತ್ಯಗಳನ್ನು

ಪೂರೈಸುವರೀತಿಯಲ್ಲಿ ನಿರ್ಧಾರಗಳು ತೆಗೆದುಕೊಳ್ಳಬೇಕು ಮತ್ತುಸಂಪನ್ಮೂಲಗಳನ್ನು ಸಮರ್ಪಕವಾಗಿ

ಬಳಸಬೇಕು.

8.ಜವಾಬ್ದಾರಿ (Accountability): ಎಲ್ಲಸಂಸ್ಥೆಗಳು ಸಾರ್ವಜನಿಕರಿಗೆ ತಮ್ಮ ನಡವಳಿಕೆಗೆ

ಹೊಣೆಗಾರರಾಗಿರಬೇಕು.

ಸುಶಾಸನಕ್ಕಾಗಿ ಮಾಹಿತಿಯ ಹಕ್ಕಿನ (ಆರ್‌ಟಿಐ) ಅಗತ್ಯತೆ

2005ರಲ್ಲಿ ಜಾರಿಗೆ ಬಂದ ಮಾಹಿತಿಯ ಹಕ್ಕು ಕಾಯ್ದೆ (RTI) ಭಾರತದ ಸಾರ್ವಜನಿಕ ನಿರ್ವಹಣಾ

ಇತಿಹಾಸದಲ್ಲಿ ಮೆರುಗು ತಂದ ಹೆಜ್ಜೆಯಾಗಿತ್ತು. ಈ ಹೊಸ ಕಾನೂನು, ವಿಶೇಷವಾಗಿ ಗ್ರಾಮೀಣ

ಪ್ರದೇಶಗಳಲ್ಲಿ ಅಭಿವೃದ್ಧಿ ಪ್ರಕ್ರಿಯೆಗೆ ಸಂವೇದನೆ, ಹೊಣೆಗಾರಿಕೆ ಮತ್ತು ಜವಾಬ್ದಾರಿಯನ್ನು

ತಂದುಕೊಟ್ಟಿತು. ಸರ್ಕಾರದ ಪ್ರಾಯೋಜಿತ ಕಾರ್ಯಕ್ರಮಗಳ ಅಳವಡಿಕೆ ಹಾಗೂ ಸಾರ್ವಜನಿಕ

ಅಧಿಕಾರಿಗಳ ಕಾರ್ಯವೈಖರಿಯಲ್ಲಿ ಭ್ರಷ್ಟಾಚಾರ ಹಾಗೂ ವಿಳಂಬವನ್ನು ನಿಯಂತ್ರಿಸಲು ಮಾಹಿತಿ ಹಕ್ಕು

ಕಾಯಿದೆಯು  ಪ್ರಬಲವಾದ ಅಸ್ತ್ರವಾಗಿದೆ.

ಮಾಹಿತಿ ಮತ್ತು ಜ್ಞಾನವು ಮನುಷ್ಯನ ಆಶಯಗಳನ್ನು – ಉದಾಹರಣೆಗೆ ಜೀವನದ ಗುಣಮಟ್ಟದಲ್ಲಿ

ಸುಧಾರಣೆ – ಈಡೇರಿಸಲು ಅತೀ ಅವಶ್ಯಕವಾಗಿದೆ. ಈ ಕಾಯ್ದೆಯ ಹಿಂದೆ, ಸಾರ್ವಜನಿಕ ಅಧಿಕಾರಿಗಳ

ಜವಾಬ್ದಾರಿ ಎಂಬುದು ಅಲ್ಪಮಟ್ಟದಲ್ಲಿತ್ತು. ಪ್ರಜಾಪ್ರಭುತ್ವದ ಆಧಾರದ ಮೇಲೆ ಸರ್ಕಾರ ರಚನೆಗೆ ಮತ

ಹಾಕುವ ಮತ್ತು ಸಾರ್ವಜನಿಕ ವ್ಯವಹಾರಗಳನ್ನು ಪೋಷಿಸಲು ತೆರಿಗೆ ಪಾವತಿಸುವ ಜನರಿಗೆ, ತಮ್ಮ

ಮೇಲೆ ಪರಿಣಾಮ ಬೀರುವ ನೀತಿಗಳನ್ನು ರೂಪಿಸುವ ಪ್ರಕ್ರಿಯೆ ಏನು? ಯೋಜನೆಗಳು ಹೇಗೆ ಜಾರಿಗೆ

ಬಂದಿವೆ? ನಿರ್ಣಯ ಮತ್ತು ಜಾರಿಗೆ ಸಂಬಂಧಿಸಿದ ಅಧಿಕಾರಿಗಳು ಯಾರು? ಯಾಕೆ ಸರ್ಕಾರ ಬಡ

ಜನರಿಗೆ ನೀಡಬೇಕೆಂದಿದ್ದ ಸೇವೆಗಳು ನೀಡಲಾಗಲಿಲ್ಲ? ಇವೆಲ್ಲ ಪ್ರಶ್ನೆಗಳಿಗೆ ಉತ್ತರ ಕೇಳುವ ಹಕ್ಕು

ಇರಲಿಲ್ಲ.

ಕೊಲೊನಿಯಲ್ ಆಡಳಿತದಿಂದ ಪ್ರಾರಂಭವಾದ ರಹಸ್ಯತೆಯ ಸಂಸ್ಕೃತಿ, ಸ್ವಾತಂತ್ರ್ಯ ಪಡೆದ ಆರು

ದಶಕಗಳವರೆಗೆ ಭ್ರಷ್ಟಾಚಾರಕ್ಕೆ ತಳಹದಿ ಹಾಕಿತ್ತು. ಸರ್ಕಾರದ ಕಾರವೈಖರಿಯಲ್ಲಿ ಪಾರದರ್ಶಕತೆ

ಮತ್ತು ಜವಾಬ್ದಾರಿಯ ಕೊರತೆ, ನಿಕಮ್ಯತೆ ಹಾಗೂ ಬಡತನದ ಎಲ್ಲಾ ರೂಪಗಳನ್ನು ಬೆಳೆಸಿತು.

ಸುಶಾಸನದ ನಾಲ್ಕು ಪ್ರಮುಖ ಅಂಶಗಳು:

1.ಪಾರದರ್ಶಕತೆ

2.ಜವಾಬ್ದಾರಿತನ

3.ಅಂದಾಜು ಸಾಧ್ಯತೆ (predictability)

4.ಜನಸ್ಪಂದನೆ/ಪಾಲ್ಗೊಳ್ಳಿಕೆ

ಇವು ಸಾರ್ವಜನಿಕರಿಗೆ ಮಾಹಿತಿ ಲಭ್ಯವಾಗುವುದನ್ನು ಹಾಗೂ ಸರ್ಕಾರದ ಕಾರ್ಯವೈಖರಿಯಲ್ಲಿ

ಸ್ಪಷ್ಟತೆಯುಳ್ಳ ವ್ಯವಸ್ಥೆಯನ್ನು ಸೂಚಿಸುತ್ತವೆ. ಮಾಹಿತಿ ಹಕ್ಕು ಕಾಯ್ದೆ ಇವುಗಳನ್ನು ಸಾಧಿಸಲು

ಸಹಾಯಕವಾಗಿದೆ. ಸುಶಾಸನ ಮತ್ತು ಮಾಹಿತಿಯ ಹಕ್ಕು ಪರಸ್ಪರ ಪರಿಪೂರಕವಾಗಿವೆ. ಸುಶಾಸನವು

ರಾಜಕೀಯ ಜವಾಬ್ದಾರಿತ್ವ, ಶ್ರೇಷ್ಠ ಆಡಳಿತ, ಕಾನೂನು ಪಾಲನೆ ಮತ್ತು ಸರ್ಕಾರ ಹಾಗೂ ಸಮಾಜದ

ನಡುವೆ ಸಹಕಾರದ ಮೂಲಕ ರೂಪುಗೊಳ್ಳುತ್ತದೆ. ಆದ್ದರಿಂದ RTI ಕಾಯ್ದೆಯನ್ನು ಸುಶಾಸನದ ನೈಜ

ಉತ್ಪನ್ನವೆನ್ನಬಹುದು.

ಗ್ರಾಮೀಣ ಭಾರತದ ಮೇಲೆ RTI ಯ ಪರಿಣಾಮ

ಜನತಂತ್ರದಲ್ಲಿ ಪಾಲ್ಗೊಳ್ಳಲು ಪ್ರತಿ ನಾಗರಿಕನಿಗೂ ಮಾಹಿತಿ ಅತ್ಯಗತ್ಯ. ನಾಗರಿಕನಿಗೆ ಮಾಹಿತಿ ಹೆಚ್ಚು

ಸಿಗದಷ್ಟೂ, ಸರ್ಕಾರದ ಜವಾಬ್ದಾರಿಯ ಅರಿವು ಕಡಿಮೆಯಾಗಿರುತ್ತದೆ.

ಸರಕಾರಗಳು  ಗ್ರಾಮೀಣ ಭಾರತದ ಅಭಿವೃದ್ಧಿಗೆ ಅನೇಕ ಯೋಜನೆಗಳನ್ನು ಜಾರಿಗೆ ತಂದಿದ್ದರೂ ಸಹ,

ಅತಿ ಹೆಚ್ಚು ಭಾಗದಲ್ಲಿ ಬಡತನ, ಅನಕ್ಷರತೆ, ರೋಗದ ಹೆಚ್ಚಳ, ಕೌಟುಂಬಿಕ ಪೋಷಣೆಯ ಕೊರತೆ,

ಯೋಗ್ಯವಲ್ಲದ ರಸ್ತೆಗಳು,  ವಿದ್ಯುತ್, ಕುಡಿಯುವ ನೀರು, ಆರೋಗ್ಯ, ಮುಂತಾದ ಮೂಲಭೂತ

ಸೌಲಭ್ಯಗಳ ಕೊರತೆ ಇಂದಿಗೂ ಇದೆ. ಈ ಪ್ರದೇಶಗಳ ಜನರು ತಮ್ಮ ಹಕ್ಕುಗಳನ್ನು ಅರಿಯದೆ ಇದ್ದ

ಕಾರಣ, ಸಾರ್ವಜನಿಕ ಕಾಮಗಾರಿಗಳಲ್ಲಿ ಭ್ರಷ್ಟಾಚಾರ ಹೆಚ್ಚುತ್ತಿದೆ.

ಈ ತಿರುವಿನಲ್ಲಿ RTI ಕಾನೂನು ಒಂದು ಶಕ್ತಿಶಾಲಿ ಸಾಧನವಾಗಿದ್ದು, ಜನರಿಗೆ ತಮ್ಮ ಹಕ್ಕುಗಳ ಬಗ್ಗೆ

ಅರಿವು ಮೂಡಿಸಲು ಸಹಾಯ ಮಾಡುತ್ತಿದೆ. ಈ ಹಕ್ಕು, ವಂಚಿತ ಮತ್ತು ಹಿಂದುಳಿದ ಜನಾಂಗಗಳ

ಹೋರಾಟದಿಂದ ರೂಪುಗೊಂಡಿದ್ದು, ಜನರು ಸರ್ಕಾರಕ್ಕೆ ಪ್ರಶ್ನೆ ಕೇಳಲು, ಯೋಜನೆಗಳ ಪ್ರಗತಿಯ ಬಗ್ಗೆ

ಮಾಹಿತಿ ಪಡೆಯಲು ಪ್ರೇರೇಪಿಸುತ್ತಿದೆ. ಇದರಿಂದ ಉತ್ತರ ಪ್ರದೇಶ, ರಾಜಸ್ಥಾನ, ಬಿಹಾರ, ಜಾರ್ಖಂಡ್,

ಕರ್ನಾಟಕ, ಅಸ್ಸಾಂ, ಮಹಾರಾಷ್ಟ್ರದ ಹಿಂದಿನ ಗ್ರಾಮಗಳಲ್ಲೂ ಬದಲಾವಣೆ ಕಾಣಬಹುದು.

RTI ಬಳಸಿ ಯಶಸ್ವಿಯಾಗಿ ಹೋರಾಡಿದ ಕೆಲವು ಪ್ರಕರಣಗಳು.

1. ರಾಜಸ್ಥಾನ – ದೇವದುಂಗ್ರಿ ಹೋರಾಟ:

ಅಧಿಕಾರಿಗಳಿಂದ ವೇತನ ವಂಚನೆಗೆ ಒಳಗಾಗುತ್ತಿದ್ದ ಜನರಿಗಾಗಿ IAS ಅಧಿಕಾರಿ ಅರುಣಾ ರಾಯ್

MKSS ಸಂಘಟನೆಯನ್ನು ಸ್ಥಾಪಿಸಿ, “ಜನಸುನಾವಣಿ” ಮೂಲಕ ಭ್ರಷ್ಟಾಚಾರಕ್ಕೆ ಎದುರಿತ್ತರು. RTI

ಬಳಸಿ ಅಧಿಕೃತ ದಾಖಲೆಗಳನ್ನು ಪಡೆದು ಸಾರ್ವಜನಿಕ ವಿಚಾರಣೆಯನ್ನು ನಡೆಸಿ ಸುಧಾರಣೆಗೆ ದಾರಿ

ಹಾಕಿದರು.

2. ದೆಹಲಿ – PDS ಭ್ರಷ್ಟಾಚಾರದ ವಿರುದ್ಧ:

ಸುಂದರ್ ನಗರಿ ಪ್ರದೇಶದ ನಿವಾಸಿಗಳು RTI ಮೂಲಕ ಆಹಾರ ವಿತರಣಾ ವ್ಯವಸ್ಥೆಯಲ್ಲಿನ

ಭ್ರಷ್ಟಾಚಾರವನ್ನು ಬಯಲಿಗೆಳೆದರು. ಇದರಿಂದ ಅಧಿಕಾರಿಗಳ ವಿರುದ್ಧ ಕ್ರಮ ಕೈಗೊಳ್ಳಲಾಯಿತು.

3. ಉತ್ತರ ಪ್ರದೇಶ – ಶಾಲಾ ಶಿಕ್ಷಕನ ಗೈರುಹಾಜರಿ:

ಪಂಚಂಪುರ ಗ್ರಾಮದ ಶಾಲಾ ಶಿಕ್ಷಕ ಗೈರುಹಾಜರಾಗಿದ್ದರೂ ವೇತನ ಪಡೆಯುತ್ತಿದ್ದನು. RTI ಮೂಲಕ

ಹಾಜರಾತಿ ದಾಖಲೆ ಕೇಳಿದ ಗ್ರಾಮದ ಶಿಕ್ಷಕನ ವಿರುದ್ಧ ಕ್ರಮ ತೆಗೆಸಿಕೊಳ್ಳಲು ಸಾಧ್ಯವಾಯಿತು.

4. ಪಂಜಾಬ್ – ಗುಪ್ತಚರನ ಬದುಕು:

 RTI ಅರ್ಜಿಯ ಮೂಲಕ ಭಾರತೀಯ ಸೇನೆಯ ಖಾಸಗಿ ಗೂಢಚರರಾಗಿದ್ದ ಕಿಶೋರಿ ಲಾಲ್ ಶರ್ಮಾ

ಅವರಿಗೆ ಪರಿಹಾರ ನೀಡದ ಪ್ರಕರಣವನ್ನು ಹೊರತೆಗೆದರು. ಇದರಿಂದ ಹಲವಾರು ಇಲಾಖೆಗಳ

ಭ್ರಷ್ಟಾಚಾರ ಬಯಲಾಯಿತು.

5. ಅಸ್ಸಾಂ – KMSS ಹೋರಾಟ:

RTI ಹೋರಾಟಗಾರ ಅಖಿಲ್ ಗೋಗೋಯಿ ನೇತೃತ್ವದ ಕೃಷಕ್ ಮುಕ್ತಿ ಸಂಘರ್ಷ ಸಮಿತಿಯು RTI

ಮೂಲಕ ಆಹಾರ ವಿತರಣಾ ಅವ್ಯವಸ್ಥೆಯನ್ನು ಬಯಲಿಗೆಳೆದು, ಹಿರಿಯ ಅಧಿಕಾರಿಗಳ ಬಂಧನಕ್ಕೆ

ಕಾರಣವಾಯಿತು.

ಜನರ ಭಾಗವಸುವಿಕೆಯ ಮಾರ್ಗಗಳು

1.ಗ್ರಾಮ ಸಭೆ 

ಗ್ರಾಮೀಣ ಜನತೆಯ ನೇರ ಪಾಲ್ಗೊಳ್ಳುವಿಕೆಗಾಗಿ ಅತ್ಯಂತ ಮೂಲಭೂತ ವೇದಿಕೆ. ಯೋಜನೆ ರೂಪಣೆ,

ಅನುದಾನ ಹಂಚಿಕೆ, ಪ್ರಗತಿ ಪರಿಶೀಲನೆಗೆ ಜನಸೂಚನೆ.

2.ಸಾಮಾಜಿಕ ಲೆಕ್ಕಪರಿಶೋಧನೆ (Social Audit): 

ಸಾರ್ವಜನಿಕ ಹಣದ ಬಳಕೆಯ ಮೇಲ್ವಿಚಾರಣೆಗೆ ನಾಗರಿಕರು ತಾವು ತಾವೇ ಆಯ್ಕೆ ಮಾಡಿದ ತಂಡದಿಂದ

ಪರಿಶೀಲನೆ.

3.RTI ಬಳಕೆ:

ಸಾರ್ವಜನಿಕ ದಸ್ತಾವೇಜುಗಳ ಬಗ್ಗೆ ಮಾಹಿತಿ ಪಡೆಯುವ ಮೂಲಕ ಅಧಿಕಾರಿಗಳ ಕಾರ್ಯವೈಖರಿಯ

ಮೇಲ್ವಿಚಾರಣೆ.

4.ಸಮುದಾಯ ಆರೋಗ್ಯ ಮೇಲ್ವಿಚಾರಣೆ ಸಮಿತಿಗಳು (VHNSC/ VHSNC):

ಗ್ರಾಮೀಣ ಆರೋಗ್ಯ ಸೇವೆಗಳ ಮೇಲ್ವಿಚಾರಣೆಗಾಗಿ ಗ್ರಾಮೀಣ ಜನರ ಪಾಲ್ಗೊಳ್ಳುವ ಸಮಿತಿಗಳು.

ಸಾಮಾನ್ಯ ಜನರು RTI ಅನ್ನು ಅರ್ಥಮಾಡಿಕೊಳ್ಳುವ ಮತ್ತು ಉಪಯೋಗಿಸುವ ವಿಧಾನಗಳು:

RTI ಎಂದರೆ "ಮಾಹಿತಿ ಪಡೆಯುವ ಹಕ್ಕು". ಇದು ಭಾರತದ ಪ್ರಜಾಪ್ರಭುತ್ವದಲ್ಲಿ ನಾಗರಿಕರಿಗೆ  

ಸರ್ಕಾರದ ಕಾರ್ಯವೈಖರಿ ಕುರಿತು ಮಾಹಿತಿ ಕೇಳುವ ಹಕ್ಕು ನೀಡುತ್ತದೆ.

1.ಯಾವ ಯಾವ ವಿಷಯಗಳಲ್ಲಿ RTI ಕೇಳಬಹುದು ಎಂಬ ತಿಳುವಳಿಕೆ

ಸಾರ್ವಜನಿಕ ಹಣದ ಬಳಕೆ

ಸರ್ಕಾರಿ ಯೋಜನೆಗಳ ಅನುಷ್ಠಾನ

ನೇಮಕಾತಿ ಪ್ರಕ್ರಿಯೆ, ಕಾಮಗಾರಿಗಳ ಪ್ರಗತಿ

ಸ್ಥಳೀಯ ಮಟ್ಟದ ಸೇವೆಗಳ ಮಾಹಿತಿ (ನೀರಿನ ಸರಬರಾಜು, ಆರೋಗ್ಯ, ಶಿಕ್ಷಣ)

2.RTI ಅರ್ಜಿ ಹೇಗೆ ಸಲ್ಲಿಸಬಹುದು ಎಂಬ ಪ್ರಕ್ರಿಯೆಯ ಅರಿವು

ಸರಳವಾಗಿ ಬರಹ ರೂಪದಲ್ಲಿ ಅಥವಾ ಆನ್‌ಲೈನ್ ಮೂಲಕ ಅರ್ಜಿ ಸಲ್ಲಿಸಬಹುದು

ಸೂಚಿಸಲಾಗುವ ಅರ್ಜಿ ಶುಲ್ಕವನ್ನು ಪಾವತಿಸಬೇಕು

ಸಂಬಂಧಿತ ಇಲಾಖೆಯ ಸಾರ್ವಜನಿಕ ಮಾಹಿತಿ ಅಧಿಕಾರಿ (PIO) ಕ್ಕೆ ಅರ್ಜಿ ಸಲ್ಲಿಸಬೇಕು

3.ಅರ್ಜಿ ಸಲ್ಲಿಸಿದ ನಂತರ ನಿರ್ಧಿಷ್ಟ ಸಮಯದಲ್ಲಿ ಮಾಹಿತಿ ಪಡೆಯಬಹುದು

ಸಾಮಾನ್ಯವಾಗಿ 30 ದಿನಗಳೊಳಗೆ ಮಾಹಿತಿ ದೊರೆಯಬೇಕು

ತಡವಾದರೆ ಅಪೀಲಿನ ಹಕ್ಕು ಇದೆ

4.RTI ಮೂಲಕ ಪಾರದರ್ಶಕತೆ ಮತ್ತು ಹೊಣೆಗಾರಿಕೆ ಹೆಚ್ಚಿಸಬಹುದು

ಸರ್ಕಾರದ ಖರ್ಚು ಮತ್ತು ನಿರ್ವಹಣೆಯ ಮೇಲೆ ಸಾರ್ವಜನಿಕ ಗಮನ ಸೆಳೆಯಬಹುದು

ಭ್ರಷ್ಟಾಚಾರ ತಡೆಗೆ ಜನಸಹಭಾಗಿತ್ವ ಉಂಟಾಗುತ್ತದೆ

ಗ್ರಾಮ ಪಂಚಾಯಿತಿ, ಬಿ.ಬಿ.ಎಂಪಿ, ಸರ್ಕಾರಿ ಶಾಲೆಗಳು ಮೊದಲಾದವುಗಳ ಸೇವೆಗಳ ಮೇಲೆ ನಿಗಾ

ಇಡಬಹುದು

5.RTI ಮೂಲಕ ಸ್ಥಳೀಯ ಮಟ್ಟದಲ್ಲಿ ಉತ್ತಮ ಆಡಳಿತಕ್ಕೆ ದಾರಿ

ನಾಗರಿಕರು ತಾವು ಪಡೆದಿರುವ ಅಥವಾ ಪಡೆಯಬೇಕಾದ ಸೇವೆಗಳ ಬಗ್ಗೆ ಸ್ಪಷ್ಟನೆ ಕೇಳಬಹುದು

ಗ್ರಾಮಸಭೆಗಳಲ್ಲಿ ಮಾಹಿತಿ ಆಧಾರಿತ ಚರ್ಚೆಗಳು ನಡೆಯಬಹುದು

ಯೋಜನೆಗಳು ಜನರ ಅಗತ್ಯಗಳಿಗೆ ಅನುಗುಣವಾಗಿ ಜಾರಿಯಾಗುತ್ತವೆ

RTI ಅನ್ವಯಿಸಬಹುದಾದ ವಿಷಯಗಳು:

1.ಸರ್ಕಾರಿ ಯೋಜನೆಗಳ ವಿವರಗಳು - ಯೋಜನೆ ಮಂಜೂರಾತಿ, ಕಾಮಗಾರಿ ಪ್ರಗತಿ,

ಫಲಾನುಭವಿಗಳ ಮಾಹಿತಿ

2.ಸಾರ್ವಜನಿಕ ಹಣದ ಬಳಕೆಯ ವಿವರಗಳು - ವೆಚ್ಚ, ಕಾಮಗಾರಿ ಒಪ್ಪಂದಗಳು, ವೆಂದನೆ ಪಟ್ಟಿ

3.ಸರ್ಕಾರಿ ನೇಮಕಾತಿ ವಿವರಗಳು - ಅಧಿಸೂಚನೆ, ಅರ್ಜಿ ಸ್ಥಿತಿ, ಆಯ್ಕೆ ಪ್ರಕ್ರಿಯೆ

4.ಗ್ರಾಮ ಪಂಚಾಯಿತಿ/ನಗರ ಸ್ಥಳೀಯ ಸಂಸ್ಥೆಗಳ ಕೆಲಸಗಳು - ಕಾಮಗಾರಿ ಪಟ್ಟಿ, ಅಂಗನವಾಡಿ,

ಶಾಲೆಗಳ ಸ್ಥಿತಿ, ಬಜೆಟ್‌

RTI ಅನ್ವಯಿಸದ ವಿಷಯಗಳು 

1.ಸರ್ಕಾರಿ ಯೋಜನೆಗಳ ವಿವರಗಳು - ಯೋಜನೆ ಮಂಜೂರಾತಿ, ಕಾಮಗಾರಿ ಪ್ರಗತಿ,

ಫಲಾನುಭವಿಗಳ ಮಾಹಿತಿ

2.ಸಾರ್ವಜನಿಕ ಹಣದ ಬಳಕೆಯ ವಿವರಗಳು - ವೆಚ್ಚ, ಕಾಮಗಾರಿ ಒಪ್ಪಂದಗಳು, ವೆಂದನೆ ಪಟ್ಟಿ

3.ಸರ್ಕಾರಿ ನೇಮಕಾತಿ ವಿವರಗಳು - ಅಧಿಸೂಚನೆ, ಅರ್ಜಿ ಸ್ಥಿತಿ, ಆಯ್ಕೆ ಪ್ರಕ್ರಿಯೆ

4.ಗ್ರಾಮ ಪಂಚಾಯಿತಿ/ನಗರ ಸ್ಥಳೀಯ ಸಂಸ್ಥೆಗಳ ಕೆಲಸಗಳು - ಕಾಮಗಾರಿ ಪಟ್ಟಿ, ಅಂಗನವಾಡಿ,

ಶಾಲೆಗಳ ಸ್ಥಿತಿ, ಬಜೆಟ್‌

RTI ಕಾಯ್ದೆಯ 8ನೇ ವಿಧಿ ಹಾಗೂ ಸೂಚನೆಪಟ್ಟಿ (Schedule II) ನಲ್ಲಿ ಈ ವಿಷಯಗಳನ್ನು

ಹೊರತಾಗಿವೆ ಎಂದು ಸ್ಪಷ್ಟಪಡಿಸಲಾಗಿದೆ:

1.ಭದ್ರತಾ ಮತ್ತು ಆಂತರಿಕ ಗುಪ್ತಚರ ಇಲಾಖೆಗಳ ಮಾಹಿತಿ

ಉದಾ: RAW, IB, DRDO, BSF, CISF, NSG ಮುಂತಾದವುಗಳ ಮಾಹಿತಿಗಳು

2.ವಿದೇಶಾಂಗ ಸಂಬಂಧಗಳು ಅಥವಾ ರಾಷ್ಟ್ರದ ಭದ್ರತೆಗೆ ಧಕ್ಕೆ ಉಂಟುಮಾಡಬಹುದಾದ ಮಾಹಿತಿ

ರಕ್ಷಣಾ ತಂತ್ರಜ್ಞಾನ, ಸೇನೆ ತಯಾರಿಕೆಗಳು

3.ವ್ಯಕ್ತಿಯ ಖಾಸಗಿ ಮಾಹಿತಿ

ತಪಾಸಣಾ ವಿವರಗಳು, ವೈದ್ಯಕೀಯ ದಾಖಲೆಗಳು, ಬ್ಯಾಂಕ್ ವಿವರಗಳು (ಅನುಮತಿ ಇಲ್ಲದೆ)

4.ನ್ಯಾಯಾಲಯದ ಕಾರ್ಯವಿಧಾನ ಸಂಬಂಧಿಸಿದ ದಾಖಲೆಗಳು

ವಿಚಾರಣೆಯ ವೇಳೆ ನ್ಯಾಯಮೂರ್ತಿಗಳೊಂದಿಗೆ ನಡೆದ ಆಂತರಿಕ ಚರ್ಚೆ

5.ವಾಣಿಜ್ಯ ಗುಪ್ತತೆಗಳು ಅಥವಾ ಮೌಲ್ಯಮಾಪನದ ಮಾಹಿತಿಗಳು

ಕಂಪನಿಗಳ ವ್ಯಾಪಾರ ರಹಸ್ಯ ಅಥವಾ ಬೇಡಿಕೆಯ ಆಧಾರದ ಕೊಡುಗೆಗಳ ವಿವರ

6.ಚರ್ಚೆಯ ಹಂತದಲ್ಲಿರುವ ವಿಷಯಗಳು

ತೀರ್ಮಾನ ಆಗುವವರೆಗೆ ಸಂಬಂಧಪಟ್ಟ ದಾಖಲೆಗಳನ್ನು ಬಹಿರಂಗಪಡಿಸಲು ಅವಕಾಶವಿಲ್ಲ

RTI ನ ಬಳಕೆ ಹೇಗೆ ಮಾಡುವುದು? 

1.ಯಾವ ಮಾಹಿತಿ ಬೇಕು ಎಂಬುದು ಸ್ಪಷ್ಟವಾಗಿರಲಿ

ಯಾವುದೇ ಸರ್ಕಾರಿ ಇಲಾಖೆ/ಸೇವೆಯಿಂದ ನಿಮಗೆ ಮಾಹಿತಿ ಬೇಕಾದರೆ, ಅದನ್ನು ನಿಖರವಾಗಿ

ನಿರ್ಧರಿಸಿ (ಉದಾ: ಗ್ರಾಮ ಪಂಚಾಯಿತಿಯಲ್ಲಿ ಶೌಚಾಲಯ ನಿರ್ಮಾಣಕ್ಕೆ ಬಳಸಿದ ಹಣದ ವಿವರ).

2.ಸಂಬಂಧಿತ ಇಲಾಖೆಯ ಸಾರ್ವಜನಿಕ ಮಾಹಿತಿ ಅಧಿಕಾರಿ (PIO) ಯನ್ನು ಹುಡುಕಿ

ಯಾವ ಇಲಾಖೆಯ ಮಾಹಿತಿ ಬೇಕೋ, ಆ ಇಲಾಖೆಯ ಸಾರ್ವಜನಿಕ ಮಾಹಿತಿ ಅಧಿಕಾರಿ (PIO)

ಯನ್ನು ಗುರುತಿಸಿ.

3.RTI ಅರ್ಜಿ ಬರೆಯಿರಿ

ಕನ್ನಡ ಅಥವಾ ಇಂಗ್ಲಿಷ್‌ನಲ್ಲಿ ಸರಳ ಭಾಷೆಯಲ್ಲಿ ಅರ್ಜಿ ಬರೆಯಬಹುದು. ಅರ್ಜಿಯಲ್ಲಿ ಮಾಹಿತಿ

ಹಕ್ಕು ಅಧಿನಿಯಮ 2005 ರಡಿ ಮಾಹಿತಿಗಾಗಿ ಎಂದು ನಮೂದಿಸಿ ಅರ್ಜಿ ಸಲ್ಲಿಸಬಹುದು,

(ಸಿದ್ದಪಡಿಸಿದ ಫಾರ್ಮೆಟ್‌ ಸಹ ಸಿಗುತ್ತವೆ / ಆನ್ಲೈನ್‌ ನಲ್ಲಿಯು ಸಿಗುತ್ತವೆ)

4.ಅರ್ಜಿಯಲ್ಲಿ ಈ ವಿಷಯಗಳನ್ನು ಒಳಗೊಂಡಿರಲಿ:

ಅರ್ಜಿದಾರರ ಹೆಸರು, ವಿಳಾಸ

ಬೇಕಾದ ಮಾಹಿತಿಯ ವಿವರ

ಅರ್ಜಿ ದಿನಾಂಕ ಮತ್ತು ಸಹಿ

ಅರ್ಜಿಗೆ ಅರ್ಜಿ ಶುಲ್ಕ ಪಾವತಿಸಿ

5.ಸಾಮಾನ್ಯವಾಗಿ ₹10 ಶುಲ್ಕ (ಹಣಹಂಚಿಕೆ ಮೂಲಕ ಅಥವಾ ಡಿಡಿ, ಭಾರತೀಯ ಪೋಸ್ಟಲ್‌

ಆರ್ಡರ್  (IPO)‌  ಮೂಲಕ)

6.ಅರ್ಜಿಯನ್ನು ಸಂಬಂಧಿತ PIO ಕ್ಕೆ ಸಲ್ಲಿಸಿ

ಕಚೇರಿ ಮೂಲಕ ಅಥವಾ ಅರ್ಹ ವೆಬ್‌ಸೈಟ್ ಮೂಲಕ ಆನ್‌ಲೈನ್‌ನಲ್ಲಿ ಸಲ್ಲಿಸಬಹುದು (ಕೆಲವು

ರಾಜ್ಯಗಳಲ್ಲಿ ಆನ್‌ಲೈನ್‌ ಸೌಲಭ್ಯವಿದೆ).

ಒಂದು ವಿಷಯಕ್ಕೆ ಸಂಬಂಧಿಸಿದಂತೆ ಮಾತ್ರ ಒಂದು ಆರ್‌ಟಿಐ ಅರ್ಜಿಯನ್ನು ಸಲ್ಲಿಸಬಹುದಾಗಿದೆ. 

7.ಮಾಹಿತಿ ಪಡೆಯಲು – 30 ದಿನಗಳ ಅವಧಿ

ಅರ್ಜಿ ಸಲ್ಲಿಸಿದ 30 ದಿನಗಳ ಒಳಗೆ ಉತ್ತರ ಸಿಗಬೇಕು

ತಡವಾದರೆ ಅಥವಾ ಮಾಹಿತಿ ನಿರಾಕರಿಸಿದರೆ, ಮೇಲ್ಮನವಿ ಸಲ್ಲಿಸಬಹುದಾಗಿದೆ, 15 ದಿನಗಳ ಒಳಗೆ

ಮಾಹಿತಿ ಕೊಡಬೇಕು ಇಲ್ಲವಾದರೆ, ರಾಜ್ಯ ಮಟ್ಟದ ಮಾಹಿತಿ ಮಾಹಿತಿ ಆಯೋಗಕ್ಕೆ ದೂರು

ನೀಡಬಹುದಾಗಿದೆ.

ಕರ್ನಾಟಕ ಮಾಹಿತಿ ಆಯೋಗ
ವಿಳಾಸ: 3ನೇ ಮಹಡಿ, ಎಂ.ಎಸ್.ಬಿಲ್ಡಿಂಗ್,

ಅಂಬೇಡ್ಕರ್ ಬೀದಿ, ಬೆಂಗಳೂರು – 560001

ದೂರವಾಣಿ ಸಂಖ್ಯೆ (Phone):

 080-22353774, 080-22353726 

ಇಮೇಲ್: kic-ka@nic.in 

ಅಧಿಕೃತ ವೆಬ್‌ಸೈಟ್: http://kic.karnataka.gov.in

ದ್ವಂದ್ವಗೊಳಿಸುವ ಪರಿಯನ್ನು ವಿವಿಧ ಇಲಾಖೆಗಳಲ್ಲಿ ಕಾಣಬಹುದಾಗಿದೆ, ಕೆಲವರು ಹಾಕುವ ವಿಷಯಕ್ಕೆ
ನೇರವಾಗಿ ಮಾಹಿತಿ ಒದಗಿಸುತ್ತಾರೆ, ಕೆಲವರು ಒಂದು ಅರ್ಜಿಯಡಿ ಒಂದೇ ವಿಷಯಕ್ಕೆ ಸಂಬಂಧಿಸಿದ ಮಾಹಿತಿ
ಕೇಳಿದ್ದರು ಸಹ ಅದನ್ನು ಬೇರೆ ಬೇರೆ ವಿಷಯಗಳಾಗಿ ವಿಂಗಡಿಸಿ ಒಂದೇ ವಿಷಯವನ್ನು ಕೇಳಬೇಕು ಎಂದು
ತಿರಸ್ಕರಿಸುವುದನ್ನು ಅಭ್ಯಾಸ ಮಾಡಿಕೊಂಡಿದ್ದಾರೆ, ಉದಾ” ಒಂದು ಶಾಲೆಯ ಕೊಠಡಿಯ ನಿರ್ಮಾಣಕ್ಕೆ
ಸಂಬಂಧಿಸಿದಂತೆ, ಅನುದಾನ, ಎಸ್ಟಿಮೇಟ್‌, ಬಿಡುಗಡೆಯಾದ ಹಣ, ಒಂದೇ ವಿಷಯವೇ ಆದರೂ ಅದನ್ನು
ಒಂದೇ ಅರ್ಜಿಯಲ್ಲಿ ನೀಡಲು ಸಾಧ್ಯವಿಲ್ಲ ಎಸ್ಟಿಮೇಟ್‌ ಗೆ ಬೇರೆ, ಅನುದಾನ ಬಿಡುಗಡೆಗೆ ಬೇರೆ ಅರ್ಜಿ ಸಲ್ಲಿಸಿ
ಎಂದು ತಿಳಿಸುತ್ತಾರೆ, ಹಾಗಾಗಿ ಏಕ ರೀತಿಯ ಪ್ರಕ್ರಿಯೆಗಳನ್ನು ಅನುಸರಿಸಲು ಕಠಿಣ ಆದೇಶಗಳನ್ನು ಸರ್ಕಾರಗಳು
ಜಾರಿಗೆ ತರಬೇಕು.

ಸಮುದಾಯದ ಧ್ವನಿ

ಆಡಳಿತ ಸಾಧ್ಯವಾಗಲಿದೆ

– ಸ್ನೇಹಮಯಿ ಕೃಷ್ಣ, ಆರ್‌ ಟಿ ಐ ಕಾರ್ಯಕರ್ತರು, ಮೈಸೂರು

-ಹರೀಶ್‌ ಗುಜ್ಜೇಗೌಡನಪುರ, 
ಆರ್‌ ಟಿ ಐ ಕಾರ್ಯಕರ್ತರು, ಮೈಸೂರು



ಉತ್ತಮ ಆಡಳಿತವನ್ನು ಸರ್ಕಾರಗಳು ಅತ್ಯಂತ ಪ್ರಮುಖ ಉದ್ದೇಶವೆಂದು ಸ್ವೀಕರಿಸಿವೆ. ಆದಾಗ್ಯೂ, ಉತ್ತಮ

ಆಡಳಿತಕ್ಕೆ ಯಾವುದೇ ಪ್ರಮಾಣಿತ ವ್ಯಾಖ್ಯಾನವಿಲ್ಲ. ಇದನ್ನು ಈ ಕೆಳಗಿನಂತೆ ವಿಭಿನ್ನವಾಗಿ ವ್ಯಾಖ್ಯಾನಿಸಲಾಗಿದೆ:

ವರ್ಗ,ಜಾತಿ ಮತ್ತು ಲಿಂಗವನ್ನು ಲೆಕ್ಕಿಸದೆ ಎಲ್ಲಾ ನಾಗರಿಕರು ತಮ್ಮ ಪೂರ್ಣ ಸಾಮರ್ಥ್ಯಕ್ಕೆ ಅಭಿವೃದ್ಧಿ

ಹೊಂದುವಂತಹ ವಾತಾವರಣವನ್ನು ಒದಗಿಸುವುದು ಉತ್ತಮ ಆಡಳಿತದ ಗುರಿಯಾಗಿದೆ ಎಂದು ಎರಡನೇ

ಆಡಳಿತ ಸುಧಾರಣಾ ಆಯೋಗವು ವಿವರಿಸಿದೆ. ಇದರ ಜೊತೆಗೆ, ಉತ್ತಮ ಆಡಳಿತವು ನಾಗರಿಕರಿಗೆ ಸಾರ್ವಜನಿಕ

ಸೇವೆಗಳನ್ನು ಪರಿಣಾಮಕಾರಿಯಾಗಿ, ಸಮರ್ಥವಾಗಿ ಮತ್ತು ಸಮಾನವಾಗಿ ಒದಗಿಸುವ ಗುರಿಯನ್ನು ಹೊಂದಿದೆ.

ಉತ್ತಮ ಆಡಳಿತದ ಕಟ್ಟಡವು ನಿಂತಿರುವ 4 ಸ್ತಂಭಗಳು, ಮೂಲಭೂತವಾಗಿ: ನಾಗರಿಕರಿಗೆ ಸೇವೆ, ನೈತಿಕತೆ

(ಪ್ರಾಮಾಣಿಕತೆ, ಸಮಗ್ರತೆ ಮತ್ತು ಪಾರದರ್ಶಕತೆ), ಸಮಾನತೆ (ದುರ್ಬಲವರ್ಗಗಳ ಬಗ್ಗೆ ಸಹಾನುಭೂತಿಯಿಂದ

ಹಾಗೂ ಎಲ್ಲಾ ನಾಗರಿಕರನ್ನು ಸಮಾನವಾಗಿ ನಡೆಸಿಕೊಳ್ಳುವುದು), ದಕ್ಷತೆ (ಕಿರುಕುಳವಿಲ್ಲದೆ ತ್ವರಿತ ಮತ್ತು

ಪರಿಣಾಮಕಾರಿ ಸೇವೆಯ ವಿತರಣೆ ಮತ್ತು ಐಸಿಟಿಯ ಬಳಕೆ ಹೆಚ್ಚಿಸುವುದು). ಉತ್ತಮ ಆಡಳಿತದ

ಮೂಲಮಂತ್ರ ನಾಗರಿಕರು. ಆದ್ದರಿಂದ, ಉತ್ತಮ ಆಡಳಿತ ಮತ್ತು ನಾಗರಿಕ ಕೇಂದ್ರಿತ ಆಡಳಿತವು

ಬೇರ್ಪಡಿಸಲಾಗದಂತೆ ಸಂಬಂಧ ಹೊಂದಿವೆ.

ಭಾರತೀಯ ಸಂವಿಧಾನದಲ್ಲಿ "ಉತ್ತಮ ಆಡಳಿತ" ಎಂಬ ಪದವು ಕಂಡುಬರದಿದ್ದರೂ, ಸಂವಿಧಾನದ ಪ್ರಮುಖ

ನಿಬಂಧನೆಗಳನ್ನು ಒಟ್ಟಾಗಿ ತೆಗೆದುಕೊಂಡರೆ ಈ ಪರಿಕಲ್ಪನೆಯನ್ನು ಸಮಗ್ರವಾಗಿ ಒತ್ತಿ ಹೇಳುತ್ತದೆ. ರಾಜ್ಯ ನೀತಿಯ

ಮೂಲಭೂತ ಹಕ್ಕುಗಳು ಮತ್ತು ನಿರ್ದೇಶನ ತತ್ವಗಳು ಉತ್ತಮ ಆಡಳಿತದ ಪ್ರಮುಖ ಸ್ತಂಭಗಳಾಗಿವೆ.

ಉತ್ತಮಆಡಳಿತವನ್ನು ಮೊದಲ ಬಾರಿಗೆ 1992 ರಲ್ಲಿವಿಶ್ವಬ್ಯಾಂಕ್ ತನ್ನ ವರದಿಯಲ್ಲಿ ಅಭಿವೃದ್ಧಿಗಾಗಿದೇಶದ

ಆರ್ಥಿಕ ಮತ್ತು ಸಾಮಾಜಿಕ ಸಂಪನ್ಮೂಲಗಳ ನಿರ್ವಹಣೆಯಲ್ಲಿ ಅಧಿಕಾರವನ್ನು ಬಳಸುವ ವಿಧಾನ ಎಂದು

ವ್ಯಾಖ್ಯಾನಿಸಿದೆ. ಉತ್ತಮಆಡಳಿತ ಎಂದರೆ ದುರುಪಯೋಗ ಮತ್ತು ಭ್ರಷ್ಟಾಚಾರದಿಂದ ಮುಕ್ತವಾಗಿ ಮತ್ತು

ಕಾನೂನಿನ ನಿಯಮವನ್ನು ಗೌರವಿಸುವ ಮೂಲಕ ಸಾರ್ವಜನಿಕ ಸಂಸ್ಥೆಗಳುಸಾರ್ವಜನಿಕ ವ್ಯವಹಾರಗಳನ್ನು

ಹೇಗೆ ನಡೆಸುತ್ತವೆ ಮತ್ತುಸಾರ್ವಜನಿಕ ಸಂಪನ್ಮೂಲಗಳನ್ನು ಹೇಗೆ ನಿರ್ವಹಿಸುತ್ತವೆ  ಅಳೆಯುವಪ್ರಕ್ರಿಯೆಯಾಗಿದೆ.

ಬಲವಾದ ಮತ್ತು ಸಮಾನ ಅಭಿವೃದ್ಧಿಯನ್ನು ಬೆಳೆಸುವವಾತಾವರಣವನ್ನು ಸೃಷ್ಟಿಸುವ ಮತ್ತು ಉಳಿಸಿಕೊಳ್ಳುವ

ಕೇಂದ್ರಬಿಂದು ಉತ್ತಮ ಆಡಳಿತ ಎಂದು ವಿಶ್ವ ಬ್ಯಾಂಕ್ವ್ಯಾಖ್ಯಾನಿಸಿದೆ ಮತ್ತು ಇದು ಉತ್ತಮ ಆರ್ಥಿಕನೀತಿಗಳಿಗೆ

ಅತ್ಯಗತ್ಯ ಹಾಗೂ ಪೂರಕವಾಗಿದೆ.

ಉತ್ತಮ ಆಡಳಿತಕ್ಕೆ ದಕ್ಷ ಸಂಸ್ಥೆಗಳು, ಉತ್ತಮಸೇವಾ ವಿತರಣಾ ಕಾರ್ಯವಿಧಾನಗಳು ಮತ್ತು ಬೆಂಬಲಿತ

ಶಾಸನಗಳು, ನಿಯಮಗಳು ಮತ್ತು ಕಾರ್ಯವಿಧಾನಗಳು ಅಗತ್ಯವೆಂದು ಯೋಜನಾ ಆಯೋಗವು ಒತ್ತಿ ಹೇಳಿದೆ.

ಭ್ರಷ್ಟಾಚಾರ ರಹಿತ ಆಡಳಿತ, ಸಾರ್ವಜನಿಕ ಹೊಣೆಗಾರಿಕೆ, ಪಾರದರ್ಶಕತೆ, ಕಾನೂನಿನ ನಿಯಮ, ಕಾನೂನಿನ

ಮುಂದೆ ಸಮಾನತೆ ಮತ್ತು ಕಾನೂನಿನ ಸಮಾನ ರಕ್ಷಣೆ, ಜನರಕುಂದುಕೊರತೆಗಳಿಗೆ ಸೂಕ್ಷ್ಮತೆ, ಭಾಗವಹಿಸುವ

ಆಡಳಿತ, ನಿರ್ಧಾರ ತೆಗೆದುಕೊಳ್ಳುವಲ್ಲಿ ಭವಿಷ್ಯ ನುಡಿಯುವಿಕೆ, ಜನರ ಅಗತ್ಯಗಳಿಗೆ ಸ್ಪಂದಿಸುವಿಕೆಮತ್ತು ನಾಗರಿಕ

ಸ್ನೇಹಪರತೆ ಸೇರಿದಂತೆ ಸಾರ್ವತ್ರಿಕವಾಗಿ ಅಂಗೀಕರಿಸಲ್ಪಟ್ಟ ಉತ್ತಮ ಆಡಳಿತದ ಅಂಶಗಳನ್ನು ಡಾ. ಮಾಧವ

ಗಾಡ್ಬೋಲೆವಿವರಿಸಿದ್ದಾರೆ. ಇದು ಆಡಳಿತದ ನೈತಿಕನೆಲೆಯನ್ನು ಒದಗಿಸುತ್ತದೆ.

ಸ್ಥಳೀಯ ಉತ್ತಮ ಆಡಳಿತಕ್ಕಾಗಿ ಸಬಲೀಕರಣ - ಗ್ರಾಮೀಣ
ಅಭಿವೃದ್ಧಿಗೆ ದಿಕ್ಕು ತೋರಿಸುವ ದೀಪ

ಭಾರತಸರ್ಕಾರ ಪ್ರಕಟಿಸಿದ 2020-21ರ ಉತ್ತಮ ಆಡಳಿತಸೂಚ್ಯಂಕದಲ್ಲಿ, ಉತ್ತಮ ಆಡಳಿತವನ್ನು ನಾಗರಿಕರ

ಜೀವನದ ಗುಣಮಟ್ಟದಲ್ಲಿ ಸುಧಾರಣೆಗೆ ಕಾರಣವಾಗುವ ದಕ್ಷ ಮತ್ತು ಪರಿಣಾಮಕಾರಿಆಡಳಿತ ಮತ್ತು

ಕಾರ್ಯಕ್ರಮ ವಿತರಣಾ ಕಾರ್ಯವಿಧಾನ ಎಂದ ವಿವರಿಸಲಾಗಿದೆ.

ಉತ್ತಮ ಆಡಳಿತವು ಸ್ಪಂದಿಸುವ, ಪಾರದರ್ಶಕ, ಭ್ರಷ್ಟಾಚಾರ ಮುಕ್ತ, ದಕ್ಷ ಮತ್ತು ನಾಗರಿಕ ಕೇಂದ್ರಿತ

ಆಡಳಿತವನ್ನು ಒದಗಿಸಬೇಕು. ಸಾರ್ವಜನಿಕ ಸವೆಗಳನ್ನು ಪಾರದರ್ಶಕ, ದಕ್ಷ ಮತ್ತು ಸಮಯಕ್ಕೆ ಅನುಗುಣವಾಗಿ

ಒದಗಿಸಬೇಕು. ಸರ್ಕಾರ ಮತ್ತು ನಾಗರಿಕರ ನಡುವಿನ ಅಂತರವನ್ನು ಗಣನೀಯವಾಗಿ ಕಡಿಮೆ ಮಾಡಬೇಕೆಂದು

ಅದು ನಿರ್ದೇಶಿಸಿದೆ. ಉತ್ತಮ ಆಡಳಿತ ಎಂಬ ಪರಿಕಲ್ಪನೆಯು ಸರ್ಕಾರ, ಶಾಸಕಾಂಗ, ನ್ಯಾಯಾಂಗ, ಮಾಧ್ಯಮ,

ಖಾಸಗಿ ವಲಯ, ಕಾರ್ಪೊರೇಟ್ ವಲಯ, ಸಂಘಗಳ ನೋಂದಣಿ ಕಾಯ್ದೆಯಡಿಯಲ್ಲಿ ನೋಂದಾಯಿಸಲಾದ

ಸಹಕಾರಿ ಸಂಘಗಳು, ಸರಿಯಾಗಿ ನೋಂದಾಯಿತ ಟ್ರಸ್ಟ್‌ಗಳು, ಟ್ರೇಡ್ ಯೂನಿಯನ್‌ಗಳಂತಹ ಸಂಸ್ಥೆಗಳು

ಮತ್ತು ಕೊನೆಯದಾಗಿ ಸರ್ಕಾರೇತರ ಸಂಸ್ಥೆಗಳು (ಎನ್‌ಜಿಒ) ಮುಂತಾದ ಸಮಾಜದ ಎಲ್ಲಾ ವಿಭಾಗಗಳಿಗೆ

ಅನ್ವಯಿಸುತ್ತದೆ. 

ಸ್ಥಳೀಯ ಸರ್ಕಾರಗಳಲ್ಲಿನ ಪ್ರಮುಖ ಸಮಸ್ಯೆಗಳು 
ಗ್ರಾಮ ಸಭೆಯನ್ನು ಅದರ ಮೂಲ ಉದ್ದೇಶಕ್ಕಾಗಿ ಪರಿಣಾಮಕಾರಿಯಾಗಿ ನಡೆಸಲಾಗುವುದಿಲ್ಲ; ಬದಲಿಗೆ,

ಇದು ಪ್ರಾಥಮಿಕವಾಗಿ ಕೇಂದ್ರೀಕೃತ ಯೋಜನೆಗಳು ಮತ್ತು ಖಾತೆಗಳನ್ನು ಚರ್ಚಿಸುವುದರ ಮೇಲೆ
ಕೇಂದ್ರೀಕರಿಸುತ್ತದೆ.

ಗ್ರಾಮ ಸಭೆಯಲ್ಲಿ ಗ್ರಾಮಸ್ಥರ ಸಕ್ರಿಯ ಭಾಗವಹಿಸುವಿಕೆ ಕಡಿಮೆಯಾಗಿದೆ, ಏಕೆಂದರೆ ಅವರಿಗೆ ಅದು
ಆಸಕ್ತಿರಹಿತವೆಂದು ತೋರುತ್ತದೆ ಮತ್ತು ಸಂವಹನ ಮಾಡಲಾಗುತ್ತಿರುವ ಮಾಹಿತಿಯನ್ನು
ಅರ್ಥಮಾಡಿಕೊಳ್ಳುವಲ್ಲಿ ತೊಂದರೆ ಉಂಟಾಗುತ್ತದೆ.

ಅನೇಕ ಬಾರಿ, ಗ್ರಾಮಸ್ಥರು ತಮ್ಮ ಸಮಸ್ಯೆಗಳನ್ನು ಮುಕ್ತವಾಗಿ ಚರ್ಚಿಸಲು ಅಥವಾ ಧ್ವನಿ ನೀಡಲು
ಸಾಧ್ಯವಾಗುವುದಿಲ್ಲ, ಏಕೆಂದರೆ ಪ್ರಬಲ ವ್ಯಕ್ತಿಗಳು ಅಥವಾ ಗುಂಪುಗಳು ಅವರನ್ನು ಮಾತನಾಡದಂತೆ
ತಡೆಯುತ್ತಾರೆ. 

ರಾಜ್ಯದ ಅನೇಕ ಗ್ರಾಮ ಪಂಚಾಯಿತಿಗಳಲ್ಲಿ, ಅಧ್ಯಕ್ಷರು ಅನಕ್ಷರಸ್ಥರು ಮತ್ತು ಅನನುಭವಿಗಳು, ಇದು ಗ್ರಾಮ
ಸಭಾ ಪ್ರಕ್ರಿಯೆಯನ್ನು ಪರಿಣಾಮಕಾರಿಯಾಗಿ ನಡೆಸುವುದನ್ನು ತಡೆಯುತ್ತದೆ. ಹೆಚ್ಚುವರಿಯಾಗಿ, ಚುನಾಯಿತ
ಸದಸ್ಯರಿಗೆ ತಮ್ಮ ಪಾತ್ರಗಳು ಮತ್ತು ಜವಾಬ್ದಾರಿಗಳ ಬಗ್ಗೆ ಜ್ಞಾನವಿಲ್ಲ, ಇದರಿಂದಾಗಿ ಗ್ರಾಮ ಸಭೆಗಳು ಕೇವಲ
ಕಾಗದಪತ್ರಗಳಿಗೆ ಸೀಮಿತವಾಗುತ್ತವೆ.

ಹೆಚ್ಚಿನ ಸಮಯ, ಗ್ರಾಮ ಸಭೆಯಲ್ಲಿ ಕಾರ್ಯಸೂಚಿಯನ್ನು ಚರ್ಚಿಸಲಾಗುವುದಿಲ್ಲ ಅಥವಾ
ಅಂಗೀಕರಿಸಲಾಗುವುದಿಲ್ಲ, ಗ್ರಾಮ ಪಂಚಾಯಿತಿಯಲ್ಲಿ ಬೆರಳೆಣಿಕೆಯಷ್ಟು ಪ್ರಬಲ ವ್ಯಕ್ತಿಗಳು
ನಿರ್ಧಾರಗಳನ್ನು ತೆಗೆದುಕೊಳ್ಳುತ್ತಾರೆ. ಈ ವಿಧಾನವನ್ನು ಆಗಾಗ್ಗೆ ಅಧ್ಯಕ್ಷರು ಮತ್ತು ಪಿಡಿಒ ಅನುಸರಿಸುತ್ತಾರೆ.

ಗ್ರಾಮ ಸಭಾ ಸಭೆಗಳನ್ನು ಕೇವಲ ಔಪಚಾರಿಕತೆ ಎಂದು ಗ್ರಹಿಸಲಾಗುತ್ತದೆ, ಪ್ರಾಥಮಿಕವಾಗಿ ಪಂಚಾಯತ್
ಕಚೇರಿಯಲ್ಲಿ ದಾಖಲೆಗಳನ್ನು ನಿರ್ವಹಿಸಲು ಮತ್ತು ಗುಪ್ತ ಉದ್ದೇಶಗಳನ್ನು ಪೂರೈಸಲು.
ಹೆಚ್ಚಿನನದಾಗಿ ನಿರ್ಮಾಣ ಸಂಬಂಧಿತ ಚಟುವಟಿಕೆಗಳನ್ನು ಗ್ರಾಮ ಪಂಚಾಯತಿಗಳು ಕೈಗೊಳ್ಳುತ್ತವೆ, ಇವು
ಗ್ರಾಮದ ಬಡವರ ಭಾಗವಹಿಸುವಿಕೆಯನ್ನು ಪ್ರೋತ್ಸಾಹಿಸುವುದಿಲ್ಲ.
ಅನೇಕ ಅಭಿವೃದ್ಧಿ ಚಟುವಟಿಕೆಗಳಿಗೆ ವಿವಿಧ ಗ್ರಾಮ/ಉಪ ಸಮಿತಿಗಳಿವೆ, ಆದರೆ ಯಾವುದೂ
ಸಕ್ರಿಯವಾಗಿಲ್ಲ, ಇದರಿಂದಾಗಿ ಅಭಿವೃದ್ಧಿಯಲ್ಲಿ ಯಾವುದೇ ಪ್ರಗತಿಯಾಗುವುದಿಲ್ಲ.

ಅಧ್ಯಕ್ಷರು ಮತ್ತು ಗ್ರಾಮ ಪಂಚಾಯತಿ ಸದಸ್ಯರು ಆರೋಗ್ಯ, ಜೀವನೋಪಾಯ, ಜಲಾನಯನ ಪ್ರದೇಶ

ಮತ್ತು ಅರಣ್ಯ ಕಾರ್ಯಕ್ರಮಗಳಂತಹ ಇತರ ನರ್ಣಾಯಕ ಅಭಿವೃದ್ಧಿ ಚಟುವಟಿಕಗಳನ್ನು ಪರಿಹರಿಸಲು

ಇಚ್ಛಾಶಕ್ತಿ ಮತ್ತು ಉಪಕ್ರಮವನ್ನು ಹೊಂದಿರುವುದಿಲ್ಲ. ಆಗಾಗ್ಗೆ, ಪಂಚಾಯತ್ ಮಟ್ಟದಲ್ಲಿ ಹೆಚ್ಚಿನ

ನಿರ್ಧಾರಗಳನ್ನು ಮುನ್ನಡೆಸುವುದು ಅಧ್ಯಕ್ಷರು ಮತ್ತು ಪಿಡಿಒ ನಡುವಿನ ನಿಕಟ ಸಂಬಂಧವಾಗಿದೆ.

ಜನರ ಭಾಗವಹಿಸುವಿಕೆ

ಮಹಿಳೆಯರುಮತ್ತು ಹಿಂದುಳಿದ ಜಾತಿಗಳಾದ ಎಸ್‌ಸಿ/ಎಸ್‌ಟಿಗಳ ಪ್ರಾತಿನಿಧ್ಯವು ಕೇವಲಕಾಗದದ ಮೇಲೆ

ಮಾತ್ರ ಅಸ್ತಿತ್ವದಲ್ಲಿದೆ. ವಿವಧ ಜಾತಿ ಗುಂಪುಗಳ ಪ್ರಾಬಲ್ಯ, ಸಮಾಜವಿರೋಧಿ ಅಂಶಗಳು ಮತ್ತು ಗುಂಪು

ಹೋರಾಟಗಳು ಗಮೀಣ ಅಭಿವೃದ್ಧಿಗಾಗಿ ಗ್ರಾಮ ಪಂಚಾಯತ್‌ಗಳ ಪರಿಣಾಮಕಾರಿ

ಕಾರ್ಯನಿರ್ವಹಣೆಗೆಅಡ್ಡಿಯಾಗುತ್ತವೆ.

ಮಹಿಳೆಯರು ಪಂಚಾಯತ್ ಅಧ್ಯಕ್ಷರು ಅಥವಾ ಸದಸ್ಯರಾಗಿ ಆಯ್ಕೆಯಾದಾಗ, ಅವರ ಪುರುಷ

ಸಂಬಂಧಿಕರು ನಿರ್ಧಾರಗಳನ್ನು ತೆಗೆದುಕೊಳ್ಳುತ್ತಾರೆ. 

ನಿಧಿ ಸ್ವೀಕೃತಿ ಮತ್ತುಬಳಕೆ

ಗ್ರಾಮಸ್ಥರಿಗೆ ಸಾಮಾನ್ಯವಾಗಿ ಯೋಜನೆಗಳು ಮತ್ತು ಲಭ್ಯವಿರುವ ನಿಧಿಗಳ ಬಗ್ಗೆ ಸಂಪೂರ್ಣ ಮಾಹಿತಿ

ಇರುವುದಿಲ್ಲ ಅಥವಾ ತಿಳಿದಿರುವುದಿಲ್ಲ. ಸ್ವೀಕರಿಸಿದ ನಿಧಿಗಳು ಮತ್ತು ಅವುಗಳನ್ನು ಯಾವ ಶೀರ್ಷಿಕೆಗಳ

ಅಡಿಯಲ್ಲಿ ಬಳಸಲಾಗುತ್ತದೆ ಎಂಬುದರ ಬಗ್ಗೆ ಹಳ್ಳಿಗಳಲ್ಲಿ ಬಹಳ ಕಡಿಮೆ ಜ್ಞಾನವಿದೆ.

ಹಣವನ್ನು ಸಕಾಲದಲ್ಲಿ ಬಿಡುಗಡೆ ಮಾಡಲಾಗುವುದಿಲ್ಲ. ಜನರು ಹಣದ ದುರುಪಯೋಗವನ್ನು

ಅನುಮಾನಿಸುತ್ತಾರೆ ಮತ್ತು ದೈನಂದಿನ ವೇತನಕ್ಕಾಗಿ ಗಮಸ್ಥರು ವಿಳಂಬದಿಂದಾಗಿ ತೊಂದರೆ

ಅನುಭವಿಸುತ್ತಾರೆ.

ವೆಚ್ಚದ ಮಾಸಿಕ ದಾಖಲೆಯನ್ನು ಇಟ್ಟುಕೊಳ್ಳುವ ಮತ್ತು ಅದನ್ನು ಪಂಚಾಯತ್ ಕಚೇರಿಯ ಸೂಚನಾ

ಫಲಕದಲ್ಲಿ ಪ್ರದರ್ಶಿಸುವ ಕಡ್ಡಾಯ ನಿಬಂಧನೆಯನ್ನು ಪಾಲಿಸುವುದಿಲ್ಲ. ಇದು ಪಂಚಾಯತ್‌ಗಳ ಮೇಲಿನ

ನಂಬಿಕೆಯನ್ನು ಕಳೆದುಕೊಳ್ಳಲು ಕಾರಣವಾಗುತ್ತದೆ ಮತ್ತು ನಿಧಿಯ ದುರುಪಯೋಗಕ್ಕೆ ಅವಕಾಶ ನೀಡುತ್ತದೆ.

SC/ST ವರ್ಗಗಳಿಗೆ ಸೇರಿದ ಹೆಚ್ಚಿನ ಚುನಾಯಿತ ಪ್ರತಿನಿಧಿಗಳಿಗೆ ಯಾವುದೇ ಅನುಭವ ಮತ್ತು ಅವರ

ಪಾತ್ರಗಳು ಮತ್ತು ಜವಾಬ್ದಾರಿಗಳ ಬಗ್ಗೆ ತಿಳುವಳಿಕೆ ಇರಲಿಲ್ಲ. ಗ್ರಾಮ ಅಭಿವೃದ್ಧಿ ಮತ್ತು ಸ್ವ-ಆಡಳಿತದ ಕುರಿತು

ಕೆಲವು ತರಬೇತಿಗಳು ಅವರಿಗೆ ಹೆಚ್ಚಿನ ಸಹಾಯ ಮಾಡುತ್ತದೆ ಎಂದು ಅವರು ವರದಿ ಮಾಡಿದ್ದಾರೆ.

ತೆರಿಗೆ

ಸ್ಥಳೀಯ ಹೆಚ್ಚಿನಪಾಲುದಾರರಿಗೆ ತೆರಿಗೆಗಳ ನಿಬಂಧನೆಯ ಬಗ್ಗೆ ಹೆಚ್ಚಿನ ಮಾಹಿತಿ ಇರುವುದಿಲ್ಲ.

ಮಾನವಶಕ್ತಿಯಕೊರತೆ ಇರುವುದರಿಂದ ಗ್ರಾಮ ಪಂಚಾಯಿತಿಯಿಂದ ತೆರಿಗೆ ಸಂಗ್ರಹ (ಎಲ್ಲಿ

ವಿಧಿಸಲಾಗುತ್ತದೆಯೋ ಅಲ್ಲಿ) ಪರಿಣಾಮಕಾರಿಯಾಗಿರುವುದಿಲ್ಲ.

ಅಧಿಕಾರಶಾಹಿ ನಿಯಂತ್ರಣ

ಮಾಹಿತಿ ಪ್ರಸರಣದಿಂದ ಹಿಡಿದು ನಿಧಿ ಬಿಡುಗಡೆಯವರೆಗೆ ಅಧಿಕಾರಶಾಹಿನಿಯಂತ್ರಣ ತುಂಬಾ ಹೆಚ್ಚಾಗಿದೆ ಎಂದು

ಅನೇಕ ಗ್ರಾಮ ಪಂಚಾಯತಿ ಸದಸ್ಯರು ಮತ್ತು ಅಧ್ಯಕ್ಷರು ವ್ಯಕ್ತಪಡಿಸುತ್ತಾರೆ.. ಚುನಾಯಿತ ಪ್ರತಿನಿಧಿಗಳು

ಅಧಿಕಾರಿಗಳ ಅಡಿಯಲ್ಲಿ ಕೆಲಸ ಮಾಡುತ್ತಿದ್ದಾರೆ ಮತ್ತಸ್ವ-ಆಡಳಿತದ ಮೇಲೆ ಕಡಿಮೆ ಕೆಲಸಮಾಡುತ್ತಿದ್ದಾರೆ ಎಂದು

ಅನೇಕ ಬಾರಿಪರಿಭಾವಿಸಲಾಗುತ್ತಿದೆ. ಪಂಚಾಯತ್‌ಗಳು ಸುಧಾರಣೆಗೆ ಹೆಚ್ಚಿನಅವಕಾಶವನ್ನು ಹೊಂದಿವೆ ಮತ್ತು

ಸಾಮರ್ಥ್ಯ ವೃದ್ಧಿಯ ಅಗತ್ಯವಿರುತ್ತದೆ. ದುರ್ಬಲ ನಾಯಕರು, ಹಣಕಾಸು ಪ್ರಕ್ರಿಯೆಯಲ್ಲಿ ವಿಳಂಬ, ಚುನಾಯಿತ

ಪ್ರತಿನಿಧಿಗಳ ಪಾತ್ರಗಳು ಮತ್ತು ಜವಾಬ್ದಾರಿಗಳ ತಿಳುವಳಿಕೆಯ ಕೊರತೆ, ಅಧಿಕಾರಿಗಳ ಅತಿಯಾದ ಆಸಕ್ತಿ,

ಅತಿಯಾದ ರಾಜಕೀಯ ಹಸ್ತಕ್ಷೇಪ, ತರಬೇತಿಯ ಕೊರತೆ, ಬಡತನ, ಅನಕ್ಷರತೆ ಮತ್ತು ಮಹಿಳೆಯರ ಅತ್ಯಲ್ಪ

ಭಾಗವಹಿಸುವಿಕೆ ಗ್ರಾಮ ಪಂಚಾಯತ್‌ಗಳನ್ನು ಸಬಲೀಕರಣಗೊಳಿಸಲು ತಕ್ಷಣ ಗಮನಹರಿಸಬೇಕಾದ ಪ್ರಮುಖ

ಸಮಸ್ಯೆಗಳಾಗಿವೆ.

ಗ್ರಾಮ ಪಂಚಾಯಿತಿಗಳಲ್ಲಿ ಸ್ಥಾಯಿ ಸಮಿತಿಗಳ ಕಾರ್ಯನಿರ್ವಹಣೆ ಮತ್ತು ತರಬೇತಿ ಕಾರ್ಯಕ್ರಮಗಳ

ಸಮಸ್ಯೆಗಳು. ಗ್ರಾಮ ಪಂಚಾಯಿತಿಯಲ್ಲಿ ಸ್ಥಾಯಿ ಸಮಿತಿಗಳನ್ನು ರಚಿಸಲಾಗಿದ್ದರೂ, ಯಾವುದೇ ಸಕ್ರಿಯ

ಸಭೆಗಳು ಅಥವಾ ಚಟುವಟಿಕೆಗಳನ್ನು ನಡೆಸಲಾಗುತ್ತಿಲ್ಲ, ಮತ್ತು ವಿವಿಧ ಇಲಾಖೆಗಳೊಂದಿಗೆ ಉಪಸಮಿತಿಗಳನ್ನು

ಸ್ಥಾಪಿಸಲಾಗಿಲ್ಲ. ಪುನರ್ ತರಬೇತಿ ಕಾರ್ಯಕ್ರಮಗಳ ಕೊರತೆ, ಸಿಬ್ಬಂದಿ ಕೊರತೆ ಮತ್ತು ಸಾಮಾನ್ಯ ಸಭೆಗಳ

ಆದ್ಯತೆಯು ಈ ಸಮಿತಿಗಳ ಕಾರ್ಯನಿರ್ವಹಣೆಗೆಅಡ್ಡಿಯಾಗಿದೆ. 

ಶಿಫಾರಸು/ ಸಲಹೆಗಳು
ಗ್ರಾಮ ಪಂಚಾಯತ್ ಅಧ್ಯಕ್ಷರು ಮತ್ತು ಚುನಾಯಿತ ಸದಸ್ಯರು ತಮ್ಮ ಪಾತ್ರಗಳು ಮತ್ತುಜವಾಬ್ದಾರಿಗಳು,

ಸ್ಥಳೀಯ ಸ್ವಯಂ ಸರ್ಕಾರವು ವಿವಿಧ ಅಭಿವೃದ್ಧಿ ಇಲಾಖೆಗಳೊಂದಿಗೆ ಕೆಲಸ ಮಾಡಲು ಅವಕಾಶ, ಕೆಡಿಪಿ

ಸಭೆಗಳು ಮತ್ತು ಗ್ರಾಮ ಪಂಚಾಯತ್‌ಗಳ ಕಾರಗಳ ಮೇಲೆಹೆಚ್ಚಿನ ಗಮನ ಹರಿಸುವಂತಹ

ಸಂಬಂಧಿತತರಬೇತಿಯನ್ನು ಪಡೆಯಬೇಕು ಎಂಬುದು ಸ್ಪಷ್ಟವಾಗಿದೆ.

ಪಿಡಿಒ ತರಬೇತಿಯನ್ನು ಹೆಚ್ಚಿಸಿ: ಪಿಡಿಒಗಳು ಕ್ಷೇತ್ರದಲ್ಲಿ ಗಣನೀಯ ಸಮಯವನ್ನು ಕಳೆಯುತ್ತಾರೆ ಅಥವಾ

ತಾಪಂ ಮತ್ತು ಜಿಲ್ಲಾ ಪಂಚಾಯತ್ ಕಚೇರಿಗಳಲ್ಲಿ ಸಭೆಗಳಿಗೆ ಹಾಜರಾಗುತ್ತಾರೆ. ಇದು ತಂಡದೊಂದಿಗೆ ಅವರ

ತೊಡಗಿಸಿಕೊಳ್ಳುವಿಕೆಯನ್ನು ಮಿತಿಗೊಳಿಸುತ್ತದೆ. ಅವರು ಕಚೇರಿಯಲ್ಲಿರುವಾಗ, ಕೆಲಸಗಳು ಸಮಯಕ್ಕೆ

ಸರಿಯಾಗಿ ಪೂರ್ಣಗೊಳ್ಳುವುದನ್ನು ಖಚಿತಪಡಿಸಿಕೊಳ್ಳಲು ಅವರು ತಮ್ಮ ತಂಡದೊಂದಿಗೆ ಮಾತ್ರ

ತೊಡಗಿಸಿಕೊಳ್ಳುತ್ತಾರೆ.

ಪಿಡಿಒಗಳು ನಾಯಕತ್ವ, ಸಂವಹನ ಮತ್ತು ತಂಡ ನಿರ್ಮಾಣದಲ್ಲಿ ತರಬೇತಿಯನ್ನು ಪಡೆಯಬೇಕು ಮತ್ತು

ತಮ್ಮ ತಂಡದ ಸದಸ್ಯರಿಗೆ ಮಾರ್ಗದರ್ಶನ ನೀಡುವುದು ಮತ್ತು ಬಿಕ್ಕಟ್ಟಿನಲ್ಲಿ ಸಮಸ್ಯೆ ಪರಿಹಾರಕ್ಕೆ ಅವರನ್ನು

ನಿರ್ದೇಶಿಸುವುದು ಹೇಗೆ ಎಂಬುದನ್ನು ಕಲಿಯಬೇಕು. ಉತ್ತಮ ಆಡಳಿತಕ್ಕಾಗಿ ಅವರು ರಚನಾತ್ಮಕ

ಪ್ರತಿಕ್ರಿಯೆಯ ತಂತ್ರವನ್ನು ಕಲಿಯಬೇಕು.

ಎಲ್ಲಾ ಕಾರ್ಯಕಾರಿಗಳಿಗೆ ಕಲಿಕಾ ಸಂಪನ್ಮೂಲಗಳನ್ನು ಸುಧಾರಿಸುವುದು: ಪಿಡಿಒಗಳು ಮತ್ತು ಪಿಎಸ್‌ಗಳನ್ನು

ಮೀರಿ, ಇತರ ಕಾರ್ಯಕಾರಿಗಳು ತಮ್ಮ ದೈನಂದಿನ ಕೆಲಸವನ್ನು ಬೆಂಬಲಿಸುವ ಜ್ಞಾನ ಮತ್ತು ಕೌಶಲ್ಯಗಳನ್ನು

ಪಡೆಯಲು ಅನೌಪಚಾರಿಕ ನೆಟ್‌ವರ್ಕ್‌ಗಳ ಮೇಲೆ ಹೆಚ್ಚು ಅವಲಂಬಿತರಾಗಿದ್ದಾರೆ. RDPR ಇಲಾಖೆಯು,

ANSSIRDPR ಮತ್ತು ಕರ್ನಾಟಕ ರಾಜ್ಯ ಗ್ರಾಮೀಣಾಭಿವೃದ್ಧಿ ಮತ್ತು ಪಂಚಾಯತ್ ರಾಜ್

ವಿಶ್ವವಿದ್ಯಾಲಯದ ಬೆಂಬಲದೊಂದಿಗೆ, ಕಾರ್ಯಕಾರಿಣಿಗಳಿಗೆ ರಚನಾತ್ಮಕ ಕಲಿಕಾ ಸಾಮಗ್ರಿಗಳನ್ನು

ಅಭಿವೃದ್ಧಿಪಡಿಸಬೇಕು.

ಮಹಿಳಾ ತರಬೇತುದಾರರು ಮಹಿಳಾ ಅಧ್ಯಕ್ಷರು ಮತ್ತು ಪಂಚಾಯತ್ ಸದಸ್ಯರಿಗೆ ಲಿಂಗ-ನಿರ್ದಿಷ್ಟ

ತರಬೇತಿಯನ್ನು ನೀಡಬೇಕು.

ಗ್ರಾಮ ಪಂಚಾಯಿತಿಯಲ್ಲಿ ಗ್ರಾಮಸ್ಥರ ಭಾಗವಹಿಸುವಿಕೆಯನ್ನು ಹೆಚ್ಚಿಸಲು, ಜಾಗೃತಿ ಮೂಡಿಸುವಿಕೆಯನ್ನು

ಪ್ರಚಾರದ ಕ್ರಮದಲ್ಲಿ ಮಾಡಬೇಕು.

ಗ್ರಾಮ ಸಭೆಯನ್ನು ನಿಯಮಿತವಾಗಿ ನಡೆಸಬೇಕು ಮತ್ತು ನಿರ್ಣಯವನ್ನು ಅಂಗೀಕರಿಸಲು ಕೋರಂ ಅನ್ನು

ಪೂರೈಸಬೇಕು.

NGOಗಳು/CBOಗಳು ಅಭಿವೃದ್ಧಿ ಮತ್ತು ಬಡತನ ನಿರ್ಮೂಲನೆಯ ಕಾರ್ಯತಂತ್ರಗಳಲ್ಲಿ

ತೊಡಗಿಸಿಕೊಳ್ಳಲು ಸಾಧ್ಯವಾಗುವಂತೆ, ಗ್ರಾಮ ಪಂಚಾಯತ್‌ಗಳೊಂದಿಗೆ NGOಗಳು/CBOಗಳು ಸಂಪರ್ಕ

ಸಾಧಿಸುವುದನ್ನು ಪ್ರೋತ್ಸಾಹಿಸಬೇಕು.

ಗ್ರಾಮ ಪಂಚಾಯತ್‌ಗಳಿಗೆ ಸಕಾಲಿಕ ನಿಧಿಯ ಹರಿವಿಗಾಗಿ ನೀತಿ ಮಟ್ಟದಲ್ಲಿ ಬದಲಾವಣೆಗಳನ್ನು

ಮಾಡಬೇಕು.

ಸರ್ಕಾರಿ ಸೇವೆಗಳ ವಿತರಣೆಯಲ್ಲಿ ಭಾಗವಹಿಸಲು ಮತ್ತು ಹೆಚ್ಚಿನ ಪಾಲನ್ನು ಕೋರಲು ಸಮುದಾಯವನ್ನು

ಸಜ್ಜುಗೊಳಿಸುವ ಮೂಲಕ ಸಾರ್ವಜನಿಕ-ಖಾಸಗಿ ಸಹಭಾಗಿತ್ವವನ್ನು ಉತ್ತೇಜಿಸಿ.

ಪಂಚಾಯತ್‌ಗಳ ಕಾರ್ಯಕ್ಷಮತೆಯ ಕುರಿತು ನಾಗರಿಕ ವರದಿ ಕಾರ್ಡ್‌ನೊಂದಿಗೆ ಸಾಮಾಜಿಕ

ಲೆಕ್ಕಪರಿಶೋಧನೆಯನ್ನು ಪ್ರೋತ್ಸಾಹಿಸಬೇಕು.

ಹಕ್ಕುಗಳು ಮತ್ತು ವಿವಿಧ ಕಾಯಿದೆಗಳ ಬಗ್ಗೆ ಜಾಗೃತಿ ಮೂಡಿಸಬೇಕು, ವಿಶೇಷವಾಗಿ ಹಳ್ಳಿಗಳಲ್ಲಿ ಮಾಹಿತಿ

ಹಕ್ಕು ಕಾಯಿದೆಯನ್ನು ರಚಿಸಬೇಕು, ಇದರಿಂದ ಗ್ರಾಮಸ್ಥರು ಅವುಗಳನ್ನು ತಮ್ಮ ಪ್ರಯೋಜನಕ್ಕಾಗಿ

ಬಳಸಿಕೊಳ್ಳಬಹುದು.

ಪಂಚಾಯತ್‌ಗಳನ್ನು ಇಲಾಖೆಯಾಗಿ ಅಲ್ಲ, ಸ್ಥಳೀಯ ಆಡಳಿತ ಘಟಕವಾಗಿ ಬಲಪಡಿಸುವ ಅಗತ್ಯವಿದೆ.

ಅದಕ್ಕಾಗಿ, ಎಲ್ಲರಿಗೂ ತರಬೇತಿ ನೀಡುವುದು ಮುಖ್ಯ.

ಸರ್ಕಾರವು ಸಂಪನ್ಮೂಲಗಳನ್ನು ಕ್ರೋಢೀಕರಿಸಲು ಎಷ್ಟೇ ಶ್ರಮಿಸಿದರೂ, ಅವುಗಳನ್ನು ಪರಿಣಾಮಕಾರಿಯಾಗಿ
ಬಳಸಿಕೊಳ್ಳಲು ವಿಫಲವಾದರೆ, ಆ ಪ್ರಯತ್ನ ಅರ್ಥಹೀನವಾಗುತ್ತದೆ.

ಡಾ.ರಾಜೇಂದ್ರಪ್ರಸಾದ್.ಪಿ , ಎಂ.ಎಸ್.ಡಬ್ಲ್ಯೂ, ಪಿಹೆಚ್‌ಡಿ 

ಮುಖ್ಯಸ್ಥರು, ಸಮುದಾಯ ಸಮಾಲೋಚನಾ ವಿಭಾಗ, ಗ್ರಾಮ್‌ 

ಸರ್ಕಾರಗಳು ಜನಾಭಿವೃದ್ದಿಗೆ ಅಗತ್ಯವಿರುವ ಮತ್ತು ಜನಕೇಂದ್ರಿತ ಯೋಚನೆ ಮತ್ತು ಯೋಜನೆಗಳಿಗೆ ಅಗತ್ಯ ರೂಪುರೇಷೆಗಳನ್ನು

ಕೊಡುತ್ತವೆ, ಆದರೆ ಅದರ ಪ್ರಚುರ ಮತ್ತು ಅನುಷ್ಠಾನವಾಗುವುದರಲ್ಲಿ ತಳಮಟ್ಟದಲ್ಲಿ ಸಮಸ್ಯೆಗಳು ಎದುರಾಗುತ್ತವೆ, ಕಾರಣ

ಜನರ ಭಾಗವಹಿಸುವಿಕೆಯನ್ನು ಪ್ರೋತ್ಸಾಹಿಸುವ ಅಧಿಕಾರಿಗಳ ಕೊರತೆಯನ್ನು ಕಾಣಬಹುದಾಗಿದೆ, ಜೊತೆಗೆ ಬೆರಳೆಣಿಕೆ ಮಂದಿ

ತಿಳಿದಿರುವವರು ಸಹ ಅವರವರ ಗ್ರಾಮಗಳ ಯೋಜನೆಯ ಭಾಗವಾದ ಜಿಪಿಡಿಪಿಯಲ್ಲಿ ಭಾಗವಹಿಸುತ್ತಿಲ್ಲ, ಜನರು

ಭಾಗವಹಿಸುವ ಮೂಲಕ ಜಿಪಿಡಿಪಿ ಹಾಗೂ ಗ್ರಾಮಸಭೆಗಳು ಜನಕೇಂದ್ರಿತವಾಗಬೇಕಿದೆ, ಇದಕ್ಕಾಗಿ ಸ್ವಯಂ ಸೇವಾ ಸಂಸ್ಥೆಗಳು

ಹಾಗೂ ಸರ್ಕಾರದ ಕಾರ್ಯಕ್ರಮಗಳ ಭಾಗವಾಗಿರುವ ತಳಮಟ್ಟದ ಕಾರ್ಯಕರ್ತರ ತೊಡಗಿಸಿಕೊಳ್ಳುವಿಕೆ ಹೆಚ್ಚಿನ ರೀತಿಯಲ್ಲಿ

ಆಗಬೇಕಿದೆ.

ಗೌರಮ್ಮ, ಗ್ರಾ.ಪಂ ಸದಸ್ಯರು, ಹಾರೋಹಳ್ಳಿ ಗ್ರಾಮ ಪಂಚಾಯಿತಿ, ಮೈಸೂರು

ಉತ್ತಮ ಆಡಳಿತವು (Good Governance) ಪ್ರಜಾಪ್ರಭುತ್ವದ ಆಧಾರಸ್ತಂಭವಾಗಿದ್ದು, ಪಾರದರ್ಶಕತೆ,

ಹೊಣೆಗಾರಿಕೆ, ಸ್ಪಂದನಶೀಲತೆ ಮತ್ತು ಜನಪಾಲ್ಗೊಳ್ಳಿಕೆಯನ್ನು ತನ್ನ ಮೂಲ ತತ್ವಗಳಾಗಿ ಹೊಂದಿದೆ. ಆರ್ಥಿಕ

ಸುಧಾರಣೆಗಳೊಂದಿಗೆ ಭಾರತದಲ್ಲಿ ಉತ್ತಮ ಆಡಳಿತದ ಕಲ್ಪನೆ ಗೆ 1990ರ ದಶಕದಿಂದ ಹೆಚ್ಚಿದ ಒತ್ತು,

ತಂತ್ರಜ್ಞಾನ, ಹಣಕಾಸು ವ್ಯವಸ್ಥೆ ಮತ್ತು ಸಾರ್ವಜನಿಕ ಸೇವಾ ವಿತರಣೆಯಲ್ಲಿ ಪ್ರಮುಖ ಬದಲಾವಣೆಗಳನ್ನು

ತಂದಿದೆ. ಕೇಂದ್ರ ಸರ್ಕಾರ ಮತ್ತು ಕರ್ನಾಟಕ ಸರ್ಕಾರ ಎರಡೂ ಈ ಪರಿಕಲ್ಪನೆಯನ್ನು ಕಾರ್ಯರೂಪಕ್ಕೆ ತರಲು

ಹಲವಾರು ಮಹತ್ವಪೂರ್ಣ ಯೋಜನೆಗಳನ್ನು ರೂಪಿಸಿ ಜಾರಿಗೆ ತಂದಿವೆ.

2015ರಲ್ಲಿ ಆರಂಭವಾದ ಡಿಜಿಟಲ್ ಇಂಡಿಯಾ ಮಿಷನ್ ಈ ಪೈಕಿ ಪ್ರಮುಖವಾಗಿದೆ. ಈ ಯೋಜನೆಯ

ಉದ್ದೇಶವು ಸರ್ಕಾರದ ಸೇವೆಗಳನ್ನು ನಾಗರಿಕರಿಗೆ ಡಿಜಿಟಲ್ ತಂತ್ರಜ್ಞಾನದ ಮೂಲಕ ತಲುಪಿಸುವುದಾಗಿದೆ.

ಡಿಜಿಲಾಕರ್, ಈ-ಆಸ್ಪತ್ರೆ, ಉಮಾಂಗ್ ಆ್ಯಪ್, ಭೀಮ್ ಯುಪಿಐ, ಆನ್‌ಲೈನ್ ಪ್ರಮಾಣಪತ್ರಗಳು ಮುಂತಾದ

ಸೇವೆಗಳು ಇದೀಗ ಜನಸಾಮಾನ್ಯರಿಗೆ ಸುಲಭವಾಗಿ ಲಭ್ಯವಾಗುತ್ತಿವೆ. ಇವುಗಳ ಮೂಲಕ ಪಾರದರ್ಶಕತೆ

ಹೆಚ್ಚಾಗಿದ್ದು, ಭ್ರಷ್ಟಾಚಾರವನ್ನು ತಡೆಗಟ್ಟಲು ಸಹಕಾರಿಯಾಗಿದೆ.

ಮೈಗವ್ ಎಂಬ ವೆಬ್ ವೇದಿಕೆ, ನಾಗರಿಕರಿಗೆ ನೀತಿ ರೂಪಣೆಯಲ್ಲಿ ತಮ್ಮ ಅಭಿಪ್ರಾಯ, ಸಲಹೆಗಳನ್ನು ನೀಡಲು

ಅವಕಾಶ ನೀಡುತ್ತದೆ. ಇದು ಸರ್ಕಾರದ ನಿರ್ಣಯ ಪ್ರಕ್ರಿಯೆಯಲ್ಲಿ ಸಾರ್ವಜನಿಕ ಪಾಲ್ಗೊಳ್ಳಿಕೆಗೆ ಸಹಕಾರಿವಾಗಿದೆ.

ಇದೇ ರೀತಿ ಡೈರೆಕ್ಟ್ ಬೆನಿಫಿಟ್ ಟ್ರಾನ್ಸ್‌ಫರ್ (DBT) ವ್ಯವಸ್ಥೆಯ ಮೂಲಕ ಎಲ್‌ಪಿಜಿ ಸಬ್ಸಿಡಿ, ಪಿಂಚಣಿ,  

ಉದ್ಯೋಗ ಖಾತ್ರಿ ಯೋಜನೆಯ ವೇತನ ಮುಂತಾದ ಹಣ ಸಹಾಯಧನವನ್ನು ನೇರವಾಗಿ ಫಲಾನುಭವಿಗಳ

ಬ್ಯಾಂಕ್ ಖಾತೆಗೆ ಜಮಾ ಮಾಡಲಾಗುತ್ತಿದೆ. ಈ ವ್ಯವಸ್ಥೆ ಆಧಾರ್ ಹಾಗೂ ಜನಧನ್ ಯೋಜನೆಗಳೊಂದಿಗೆ

ಜೋಡಿಸಲ್ಪಟ್ಟಿದ್ದು, ಮಧ್ಯವರ್ತಿ ವ್ಯವಸ್ಥೆಯನ್ನು ಕಡಿಮೆ ಮಾಡುವ ಮೂಲಕ ಭ್ರಷ್ಟಾಚಾರ ನಿಯಂತ್ರಣಕ್ಕೆ

ಕಾರಣವಾಗಿದೆ.

ಆರ್ಥಿಕ ಕ್ಷೇತ್ರದಲ್ಲಿ ಭಾರತೀಯ ತೆರಿಗೆ ವ್ಯವಸ್ಥೆಯಲ್ಲಿನ ಕ್ರಾಂತಿಕಾರಿ ಬದಲಾವಣೆಯಾಗಿ ಜಿಎಸ್‌ಟಿ (GST) ಅನ್ನು

ಉಲ್ಲೇಖಿಸಬಹುದು. ಇದರ ಜಾರಿಗೆ ಅನೇಕ ರಾಜ್ಯಗಳಿಗೆ ಒಂದೇ ತೆರಿಗೆ ನೀತಿ ವ್ಯವಸ್ಥೆ ಕಲ್ಪಿತವಾಗಿದ್ದು, ವ್ಯವಹಾರ

ಸುಲಭ, ಪಾರದರ್ಶಕತೆ ಮತ್ತು ಆದಾಯ ಸುಧಾರಣೆಗೆ ಸಹಕಾರಿಯಾಗಿದೆ.

ಮಾಹಿತಿ ಹಕ್ಕು ಕಾಯಿದೆ (RTI), 2005ರಲ್ಲಿ ಜಾರಿಗೆ ಬಂದು, ನಾಗರಿಕರಿಗೆ ಸಾರ್ವಜನಿಕ ಅಧಿಕಾರಿಗಳಿಂದ

ಮಾಹಿತಿ ಪಡೆಯಲು ಕಾನೂನುಬದ್ಧ ಹಕ್ಕು ನೀಡಿದೆ. ಈ ಮೂಲಕ ಆಡಳಿತಾತ್ಮಕ ಹೊಣೆಗಾರಿಕೆಯನ್ನು ಹೆಚ್ಚಿಸಲು

ದಾರಿ ತೆರೆಯಲಾಗಿದೆ. ಈ ಜೊತೆಗೆ ಪ್ರಧಾನಿ ನೇತೃತ್ವದ ಪ್ರಗತಿ ವೇದಿಕೆ, ರಾಷ್ಟ್ರೀಯ ಮಟ್ಟದ ಯೋಜನೆಗಳ

ಅನುಷ್ಠಾನ ಪರಿಶೀಲನೆ ಹಾಗೂ ಸಾರ್ವಜನಿಕ ದೂರುಗಳ ಪರಿಹಾರದ ವೇದಿಕೆಯಾಗಿದ್ದು, ಆಡಳಿತದ

ಸ್ಪಂದನಶೀಲತೆಯನ್ನು ಹೆಚ್ಚಿಸುತ್ತದೆ.

 ಇ-ಆಡಳಿತ ಯೋಜನೆಗಳಾದ eDistrict, eCourts, eOffice, NeGP ಅಡಿಯಲ್ಲಿ ಸಾಗುತ್ತಿದ್ದು, ಕಾಗದ ರಹಿತ

ಆಡಳಿತದತ್ತ ಸಾಗುತ್ತಿರುವ ಇಂದಿನ ಭಾರತದಲ್ಲಿ ಸೇವಾ ದಕ್ಷತೆಯನ್ನು ಹೆಚ್ಚಿಸುತ್ತಿವೆ. ಮತ್ತು ನಿಖರವಾಗಿ ಮತ್ತು

ನೇರವಾಗಿ ವ್ಯವಸ್ಥಿತಗೊಳಿಸಲಾಗುತ್ತಿದೆ.

 ಉತ್ತಮ ಆಡಳಿತಕ್ಕಾಗಿ ಕೇಂದ್ರ ಹಾಗೂ ರಾಜ್ಯ ಸರ್ಕಾರಗಳ ಪ್ರಮುಖ
ಉಪಕ್ರಮಗಳು

ಕರ್ನಾಟಕ ಸರ್ಕಾರ ಕೂಡ ಉತ್ತಮ ಆಡಳಿತದ ದೃಷ್ಟಿಯಿಂದ ಅನೇಕ ನವೀನ ಕ್ರಮಗಳನ್ನು ಕೈಗೊಂಡಿದೆ.

‘ಸಕಾಲ’ (Sakala) ಯೋಜನೆಯ ಮೂಲಕ ಸಾರ್ವಜನಿಕ ಸೇವೆಗಳನ್ನು ನಿಗದಿತ ಸಮಯಕ್ಕೆ ಒಳಗಾಗಿ

ಒದಗಿಸಲು ಕಾನೂನುಬದ್ಧ ವ್ಯವಸ್ಥೆ ರೂಪಿಸಲಾಗಿದೆ. ಈ ಯೋಜನೆಯಡಿ ಸಾವಿರಕ್ಕೂ ಹೆಚ್ಚು ಸರ್ಕಾರಿ ಸೇವೆಗಳು

ಒಳಗೊಂಡಿದ್ದು, ಜನತೆಗೆ ಸಕಾಲಿಕ ಸೇವಾ ಪೂರೈಕೆಗಾಗಿ ಗ್ಯಾರಂಟಿಯನ್ನು ನೀಡುತ್ತದೆ. ಈ ಸೇವೆಯಲ್ಲಿ

ವಿಳಂಬವಾದರೆ ಸಾರ್ವಜನಿಕರು ಪರಿಹಾರ ಪಡೆಯಬಹುದಾಗಿದೆ.

ಜನಸ್ಪಂದನ ಕಾರ್ಯಕ್ರಮಗಳು ಮತ್ತು ಗ್ರಾಮವಾಸ್ತವ್ಯಗಳ ಮೂಲಕ ಮುಖ್ಯಮಂತ್ರಿಗಳು, ಸಚಿವರು ಹಾಗೂ

ಉನ್ನತ ಅಧಿಕಾರಿಗಳು ಗ್ರಾಮಸ್ಥರೊಂದಿಗೆ ನೇರ ಸಂವಾದ ನಡೆಸಿ ಸಮಸ್ಯೆಗಳಿಗೆ ತಕ್ಷಣದ ಪರಿಹಾರ ನೀಡುವ

ಯತ್ನ ಮಾಡುತ್ತಿದ್ದಾರೆ. ಜನಸ್ಪಂದನ ಪೋರ್ಟಲ್ ಮೂಲಕ ನಾಗರಿಕರು ತಮ್ಮ ಮನವಿ ಹಾಗೂ ದೂರುಗಳನ್ನು

ಆನ್‌ಲೈನ್‌ನಲ್ಲಿ ಸಲ್ಲಿಸಲು ಅವಕಾಶವಿದೆ. ಈ ವ್ಯವಸ್ಥೆಯು ಸಾರ್ವಜನಿಕ ಹಕ್ಕುಗಳು ಹಾಗೂ ಯೋಜನೆಗಳ

ಅನುಷ್ಠಾನದ ಕುರಿತು ಪಾರದರ್ಶಕತೆ ಒದಗಿಸುತ್ತದೆ.

ರಾಜ್ಯದ ಇ-ಆಡಳಿತ ವ್ಯವಸ್ಥೆಯು ನಾಡಕಚೇರಿ, ಬೆಸ್ಕಾಂ, ಕೃಷಿ ಸೇವೆಗಳು, ಕಂದಾಯ ಇಲಾಖೆಗಳ ಡಿಜಿಟಲ್

ಪೋರ್ಟಲ್‌ಗಳ ಮೂಲಕ ಉತ್ತಮ ಸೇವಾ ಪೂರೈಕೆ ನಡೆಸುತ್ತಿದೆ. ಪಟ್ಟಿ ಪಹಣಿ, ಜನನ ಮತ್ತು ಮರಣ

ಪ್ರಮಾಣಪತ್ರಗಳು ಈಗ ಡಿಜಿಟಲ್ ರೂಪದಲ್ಲಿ ಲಭ್ಯವಿದ್ದು, ಸಾರ್ವಜನಿಕರು ಶೀಘ್ರವಾಗಿ ಸೇವೆ

ಪಡೆಯಬಹುದಾಗಿದೆ.

ರಾಷ್ಟ್ರದ ಮಟ್ಟದಲ್ಲಿ, ಮಿಷನ್ ಕರ್ಮಯೋಗಿ ಯೋಜನೆಯು ಸರ್ಕಾರಿ ಅಧಿಕಾರಿಗಳ ಸಾಮರ್ಥ್ಯ ಹೆಚ್ಚಿಸಲು

ತರಬೇತಿ ನೀಡುವ ರಾಷ್ಟ್ರೀಯ ಕಾರ್ಯಕ್ರಮವಾಗಿದೆ. ಕರ್ನಾಟಕದಲ್ಲಿಯೂ ತರಬೇತಿ ಕಾರ್ಯಾಗಾರಗಳು ಹಾಗೂ

RTI ಜಾಗೃತಿ ಕಾರ್ಯಕ್ರಮಗಳು ಮುಂದುವರಿದಿವೆ. ನಗರ ಸ್ಥಳೀಯ ಸಂಸ್ಥೆಗಳ ಕಾರ್ಯನಿರ್ವಹಣೆಯಲ್ಲಿ

ಪಾರದರ್ಶಕತೆ ತರುವ ನಿಟ್ಟಿನಲ್ಲಿ ಡಿಜಿಟಲ್ ಟ್ರ್ಯಾಕಿಂಗ್, ಸಾರ್ವಜನಿಕ ಗಮನಾರ್ಹತೆ ಮತ್ತು ಪಾಲ್ಗೊಳ್ಳಿಕೆಯನ್ನು

ಹೆಚ್ಚಿಸುವ ತಂತ್ರಜ್ಞಾನ ಪರಿಹಾರಗಳನ ಬಳಸಲಾಗುತ್ತಿದೆ.

ಈ ಎಲ್ಲಾ ಯೋಜನೆಗಳು ಉತ್ತಮ ಆಡಳಿತದ ದೃಷ್ಟಿಯಿಂದ ಯಶಸ್ವಿಯಾಗಿ ಕಾರ್ಯನಿರ್ವಹಿಸುತ್ತಿದ್ದರೂ, ಕೆಲವು

ಕ್ಷೇತ್ರಗಳಲ್ಲಿ ಇನ್ನೂ ಸವಾಲುಗಳು ಮುಂದುವರಿದಿವೆ. ಕೆಲವು ಇಲಾಖೆಗಳಲ್ಲಿನ ತಾಂತ್ರಿಕ ಸಮಸ್ಯೆಗಳು,

ಸಿಬ್ಬಂದಿಯ ಕೊರತೆ, ಮಾಹಿತಿ ಪ್ರವಾಹದ ಕೊರತೆ, ಸ್ಪಂದನಶೀಲತೆ ಇಲ್ಲದಿರುವುದು ಜನರಿಗೆ ಅಸಮಾಧಾನ

ತಂದಿರುವ ಉದಾಹರಣೆಗಳಿವೆ. ಗ್ರಾಮೀಣ ಭಾಗಗಳಲ್ಲಿ ಡಿಜಿಟಲ್ ಮೂಲಸೌಕರ್ಯ ಇನ್ನೂ ಅಪೂರ್ಣವಾಗಿದೆ.

ಇದಲ್ಲದೆ, ಸಾರ್ವಜನಿಕ ಪಾಲ್ಗೊಳ್ಳಿಕೆಗೆ ಗಟ್ಟಿಯಾದ ವೇದಿಕೆಗಳನ್ನು ಸೃಷ್ಟಿಸುವ ಅವಶ್ಯಕತೆಯೂ ಇದೆ.

ಇವುಗಳನ್ನು ಮನಗಂಡು ಮುಂದಿನ ದಿನಗಳಲ್ಲಿ ಉತ್ತಮ ಆಡಳಿತಕ್ಕೆ ಹೆಚ್ಚಿನ ಪ್ರಾಮುಖ್ಯತೆ ನೀಡುವ ನಿಟ್ಟಿನಲ್ಲಿ

ಗ್ರಾಮೀಣ ಹಾಗೂ ನಗರ ಪ್ರದೇಶಗಳಲ್ಲಿ ತಂತ್ರಜ್ಞಾನ ಮೂಲಸೌಕರ್ಯ ಬಲಪಡಿಸಬೇಕು. ಸರ್ಕಾರಿ ಸಿಬ್ಬಂದಿಗೆ

ನಿರಂತರ ತರಬೇತಿ ವ್ಯವಸ್ಥೆ ಕಲ್ಪಿಸಿ, ಹೊಣೆಗಾರಿಕೆಯನ್ನು ಇನ್ನಷ್ಟು ನಿಖರಗೊಳಿಸಬೇಕು. ಸಾರ್ವಜನಿಕ

ಪಾಲ್ಗೊಳ್ಳಿಕೆಗೆ ಉತ್ತೇಜನ ನೀಡಿ, ಯೋಜನೆ ರೂಪಿಸುವುದರಿಂದಲೇ ಸಾರ್ವಜನಿಕ ಅಭಿಪ್ರಾಯವನ್ನು

ಅಳವಡಿಸಿಕೊಳ್ಳುವ ಸಂಸ್ಕೃತಿಯನ್ನು ಬೆಳೆಸಬೇಕು.

ಉತ್ತಮ ಆಡಳಿತದ ಭಾರತ ಹಾಗೂ ಕರ್ನಾಟಕ ಸರ್ಕಾರಗಳು ಕೈಗೊಂಡಿರುವ ಹಲವು ಉಪಕ್ರಮಗಳು ಇಂದಿನ

ಆಡಳಿತದ ಗುಣಮಟ್ಟವನ್ನು ಉತ್ತಮಗೊಳಿಸುತ್ತಿವೆ. ಈ ಯಾತ್ರೆಯು ಇನ್ನಷ್ಟು ಫಲಪ್ರದವಾಗಬೇಕೆಂದರೆ

ಸಾರ್ವಜನಿಕರ ಜಾಗೃತಿ, ಆಡಳಿತಾತ್ಮಕ ದಕ್ಷತೆ ಮತ್ತು ತಂತ್ರಜ್ಞಾನದ ಸಮರ್ಪಕ ಬಳಕೆ ಅಗತ್ಯವಾಗಿದೆ.

ನವೀನ್ ಕುಮಾರ್.ಸಿ
ಹಿರಿಯ ಸಹಾಯಕರು,
ಸಮುದಾಯ ಸಮಾಲೋಚನಾ ವಿಭಾಗ, ಗ್ರಾಮ್

ಪೋಲೀಸ್‌ ಇಲಾಖೆಯಲ್ಲಿ ಮತ್ತಷ್ಟು ಪಾರದರ್ಶಕ ಆಡಳಿತ ಅಗತ್ಯವಿದೆ 

ಪೋಲೀಸ್‌ ಇಲಾಖೆಯಲ್ಲಿ ಹೆಚ್ಚು ಆಡಳಿತದ ಸಮಸ್ಯೆಗಳನ್ನು ಕಾಣಬಹುದಾಗಿದೆ, ಒಂದು ದೂರನ್ನು ದಾಖಲಿಸಲು ಪೋಲೀಸ್  

ಇಲಾಖೆಯ ಒಂದು ಸ್ಟೇಷನ್‌ ನಿಂದ ಮತ್ತೊಂದು ಸ್ಟೇಷನ್‌ ಗೆ ಬಹಳ ವ್ಯತ್ಯಾಸಗಳನ್ನು ಕಾಣಲಾಗುತ್ತಿದೆ, ಹಾಗೂ ಎಷ್ಟೇ

ಸಿಆರ್‌ಪಿಸಿ, ಬಿಎನ್‌ಎಸ್‌ಎಸ್‌ ಗಳು ಬಂದರೂ ಸಹ ಒಂದು ಎಫ್‌ಐಆರ್‌ ಮಾಡಿಸಲು ಪ್ರತಿಭಟನೆಗಳನ್ನು ಮಾಡಬೇಕಾದ

ಹಂತಕ್ಕೆ ತಲುಪುತ್ತದೆ, ಕೆಲವೊಂದು ಪ್ರಕರಣಗಳಲ್ಲಿ ಎಫ್‌ಐಆರ್‌ ಆಗಿರಲು ಸಾಧ್ಯವಿಲ್ಲ ಅಷ್ಟು ದೊಡ್ಡ ಪ್ರಕರಣವೇ ಅಲ್ಲ

ಎಂಬಂತಿರುತ್ತದೆ ಆದರೆ ಅದು ಎಫ್‌ಐಆರ್‌ ಆಗಿರುತ್ತದೆ ಹೀಗೆ ಪೋಲೀಸ್ ಠಾಣೆಗಳಲ್ಲಿ ಇನ್ನಷ್ಟು ಸೂಕ್ತ ಆಡಳಿತಾತ್ಮಕ

ಸುಧಾರಣೆಗಳ ಅಗತ್ಯವಿದೆ. 

-ನಾಗರಾಜು ಬರಡನಪುರ, ಜಿಲ್ಲಾ ಪ್ರಧಾನ ಕಾರ್ಯದರ್ಶಿಗಳು,
ಕರ್ನಾಟಕ ರಾಜ್ಯ ಕಬ್ಬು ಬೆಳೆ ರೈತ ಹೋರಾಟಗಾರರ ಸಂಘ,
ಮೈಸೂರು ಜಿಲ್ಲೆ

ಸರ್ಕಾರಗಳು ಜನಾಭಿವೃದ್ದಿಗೆ ಅಗತ್ಯವಿರುವ ಮತ್ತು ಜನಕೇಂದ್ರಿತ ಯೋಚನೆ ಮತ್ತು ಯೋಜನೆಗಳಿಗೆ ಅಗತ್ಯ ರೂಪುರೇಷೆಗಳನ್ನು

ಕೊಡುತ್ತವೆ, ಆದರೆ ಅದರ ಪ್ರಚುರ ಮತ್ತು ಅನುಷ್ಠಾನವಾಗುವುದರಲ್ಲಿ ತಳಮಟ್ಟದಲ್ಲಿ ಸಮಸ್ಯೆಗಳು ಎದುರಾಗುತ್ತವೆ, ಕಾರಣ

ಜನರ ಭಾಗವಹಿಸುವಿಕೆಯನ್ನು ಪ್ರೋತ್ಸಾಹಿಸುವ ಅಧಿಕಾರಿಗಳ ಕೊರತೆಯನ್ನು ಕಾಣಬಹುದಾಗಿದೆ, ಜೊತೆಗೆ ಬೆರಳೆಣಿಕೆ ಮಂದಿ

ತಿಳಿದಿರುವವರು ಸಹ ಅವರವರ ಗ್ರಾಮಗಳ ಯೋಜನೆಯ ಭಾಗವಾದ ಜಿಪಿಡಿಪಿಯಲ್ಲಿ ಭಾಗವಹಿಸುತ್ತಿಲ್ಲ, ಜನರು

ಭಾಗವಹಿಸುವ ಮೂಲಕ ಜಿಪಿಡಿಪಿ ಹಾಗೂ ಗ್ರಾಮಸಭೆಗಳು ಜನಕೇಂದ್ರಿತವಾಗಬೇಕಿದೆ, ಇದಕ್ಕಾಗಿ ಸ್ವಯಂ ಸೇವಾ ಸಂಸ್ಥೆಗಳು

ಹಾಗೂ ಸರ್ಕಾರದ ಕಾರ್ಯಕ್ರಮಗಳ ಭಾಗವಾಗಿರುವ ತಳಮಟ್ಟದ ಕಾರ್ಯಕರ್ತರ ತೊಡಗಿಸಿಕೊಳ್ಳುವಿಕೆ ಹೆಚ್ಚಿನ ರೀತಿಯಲ್ಲಿ

ಆಗಬೇಕಿದೆ.
ಗೌರಮ್ಮ, ಗ್ರಾ.ಪಂ ಸದಸ್ಯರು, ಹಾರೋಹಳ್ಳಿ ಗ್ರಾಮ ಪಂಚಾಯಿತಿ, ಮೈಸೂರು

ಉತ್ತಮ ಆಡಳಿತದ ಭಾರತ ಹಾಗೂ ಕರ್ನಾಟಕ ಸರ್ಕಾರಗಳು ಕೈಗೊಂಡಿರುವ ಹಲವು ಉಪಕ್ರಮಗಳು ಇಂದಿನ

ಆಡಳಿತದ ಗುಣಮಗ್ರಾಮೀಣ ಪ್ರದೇಶಗಳ ಸಮಗ್ರ ಅಭಿವೃದ್ಧಿ ಮತ್ತು ಜನಸಾಕ್ಷರ ಆಡಳಿತಕ್ಕೆ ಗ್ರಾಮ

ಪಂಚಾಯತ್ ಅಭಿವೃದ್ಧಿ ಯೋಜನೆ (GPDP) ಒಂದು ಶಕ್ತಿಶಾಲಿ ಉಪಕರಣವಾಗಿ ಮುಂದಾಗಿದೆ. 73ನೇ

ಸಂವಿಧಾನ ತಿದ್ದುಪಡಿ ಮೂಲಕ ಗ್ರಾಮ ಪಂಚಾಯತ್‌ಗಳಿಗೆ ನಿರ್ಧಿಷ್ಟ ಅಧಿಕಾರಗಳು ನೀಡಲ್ಪಟ್ಟಿದ್ದು, ತಾವು ಸೇವೆ

ಸಲ್ಲಿಸುತ್ತಿರುವ ಹದಿಗೆ ಸಮಾನವಾಗಿ ಗ್ರಾಮಸ್ಥರ ಅಗತ್ಯತೆಗಳ ಅನ್ವಯ ಅಭಿವೃದ್ಧಿ ಯೋಜನೆ ರೂಪಿಸಲು

ಅವಕಾಶವಿದೆ. ಈ ಬೆನ್ನಲ್ಲೇ ತಯಾರಾದ GPDP ಎಂದರೆ ಗ್ರಾಮ ಪಂಚಾಯತ್ ಅಭಿವೃದ್ಧಿ ಯೋಜನೆ, ಇದು

ಗ್ರಾಮಸ್ಥರ ಸಕ್ರಿಯ ಪಾಲ್ಗೊಳ್ಳುವಿಕೆಯಿಂದಲೇ ರೂಪುಗೊಳ್ಳುವ ಯೋಜನೆಯಾಗಿದೆ.

GPDP ಪ್ರಕ್ರಿಯೆ ಪ್ರಜಾಪ್ರಭುತ್ವದ ತತ್ವಗಳಿಗೆ ಭದ್ರತೆ ನೀಡುತ್ತದೆ. ಗ್ರಾಮಸಭೆಯಲ್ಲಿ ಚರ್ಚೆ ಮೂಲಕ ಗ್ರಾಮಗಳ

ಅವಶ್ಯಕತೆಗಳನ್ನು ಗುರುತಿಸಿ, ಲಭ್ಯವಿರುವ ಸಂಪತ್ತಿನ ಸಮರ್ಥ ಬಳಕೆಗೆ ಯೋಜನೆ ರೂಪಿಸಲಾಗುತ್ತದೆ. ಈ

ಮೂಲಕ ಯೋಜನೆ ತಳಮಟ್ಟದಿಂದ ಮೇಲಾಗುವ ವ್ಯವಸ್ಥೆಯಂತೆ ರೂಪುಗೊಳ್ಳುತ್ತದೆ, ಜನರ ನೇರ

ಭಾಗವಹಿಸುವಿಕೆಯ ಮೂಲಕ ಪಾರದರ್ಶಕತೆ ಮತ್ತು ಹೊಣೆಗಾರಿಕೆಗೆ ಸಾಕ್ಷಿಯೂ ಆಗುತ್ತದೆ.

ಇದನ್ನು ಉತ್ತಮ ಆಡಳಿತದ ನಿದರ್ಶನವೆನ್ನಬಹುದು. ಉತ್ತಮ ಆಡಳಿತವು ಪಾರದರ್ಶಕತೆ, ಪರಿಣಾಮಕಾರಿತ್ವ,

ಪ್ರಜಾಪ್ರಭುತ್ವ, ಲೆಕ್ಕಹಾಸು, ಹಾಗೂ ಜನಕೇಂದ್ರಿತ ಎಂಬ ತತ್ವಗಳನ್ನು ಒಳಗೊಂಡಿರಬೇಕು. GPDP ಪ್ರಕ್ರಿಯೆಯು

ಈ ಎಲ್ಲಾ ಅಂಶಗಳನ್ನು ಅಳವಡಿಸಿಕೊಂಡಿದೆ. ಗ್ರಾಮದ ಅಭಿವೃದ್ಧಿಗೆ ಅನುದಾನವನ್ನು ಉದ್ದೇಶಪೂರಿತವಾಗಿ

ವಿನಿಯೋಗಿಸಲು ಇದು ನೆರವಾಗುತ್ತದೆ. ವಿವಿಧ ಇಲಾಖೆಗಳ ಸಮ್ಮಿಲನ ಸಂಯೋಜನೆಯಿಂದ ಯೋಜನೆಗಳು

ಇನ್ನಷ್ಟು ಸಮಗ್ರವಾಗಿ ರೂಪಗೊಳ್ಳುತ್ತದೆ.

ಆದರೆ ಹಲವಾರು ಸ್ಥಳಗಳಲ್ಲಿ GPDP ಪ್ರಕ್ರಿಯೆ ಕೇವಲ ಕಾಗದದ ಮೇಲಿನ ಕಾರ್ಯವನ್ನಾಗಿ ಉಳಿದಿರುವುದೂ

ಕಾಣಸಿಗುತ್ತದೆ. ಯೋಜನೆ ರೂಪಿಸಲು ಸ್ಥಳೀಯ ಹಂತದಲ್ಲಿ ಶಕ್ತಿಶಾಲಿ ಸಾಮರ್ಥ್ಯ ನಿರ್ಮಾಣ, ತರಬೇತಿ, ಮತ್ತು

ತಾಂತ್ರಿಕ ನೆರವು ಬಹಳ ಅಗತ್ಯವಾಗಿದೆ. ಸ್ಥಳೀಯ ಜನರ ಬಗ್ಗೆ ಅರಿವಿರುವ ಪದಾಧಿಕಾರಿ, ಸಮುದಾಯದವರು,

ಹಾಗೂ ಅಧಿಕಾರಿಗಳು ಒಟ್ಟಾಗಿ ಕೆಲಸ ಮಾಡಿದಾಗ ಮಾತ್ರ ಇದು ಫಲಕಾರಿಯಾದ ಸಾಧನವಾಗಬಹುದು.

ಒಟ್ಟಾರೆಯಾಗಿ GPDP ಯನ್ನು ಪರಿಣಾಮಕಾರಿಯಾಗಿ ಅನುಷ್ಠಾನಗೊಳಿಸಿದಾಗ, ಅದು ಉತ್ತಮ ಆಡಳಿತದ

ಮಾರ್ಗದರ್ಶನದಂತೆ ಕಾರ್ಯನಿರ್ವಹಿಸಬಹುದು. ಇದು ಗ್ರಾಮೀಣ ಜನತೆಯ ಆಸೆ-ಆಕಾಂಕ್ಷೆಗಳನ್ನು ನೇರವಾಗಿ

ಪ್ರತಿಬಿಂಬಿಸುವ ಯೋಜನೆ ರೂಪಿಸುವ ಪ್ರಕ್ರಿಯೆ ಆಗಿದ್ದು, ನೈಜ ಅಭಿವೃದ್ಧಿಗೆ ಪೂರಕವಾಗುತ್ತದೆ, ಹಾಗಾಗಿ ಜನರ

ಯೋಜನೆ ಜನರಿಂದಾಗುತ್ತದೆ.

ಗ್ರಾಮ ಪಂಚಾಯತ್ ಅಭಿವೃದ್ಧಿ ಯೋಜನೆ (GPDP) ಜನರ ಯೋಜನೆ
ಜನರಿಂದಾಗಲಿ

ಭಾರತವು ಪ್ರಪಂಚದ ಅತಿದೊಡ್ಡ ಪ್ರಜಾಪ್ರಭುತ್ವ ರಾಷ್ಟ್ರವಾಗಿದೆ. ಇಲ್ಲಿ ಜನತೆಯ ಭಾಗವಹಿಸುವಿಕೆಯನ್ನು

ಕೇಂದ್ರಬಿಂದುಗೊಳಿಸಿಕೊಂಡು ಆಡಳಿತ ವ್ಯವಸ್ಥೆಯನ್ನು ಪರಿಣಾಮಕಾರಿಯಾಗಿ ರೂಪಿಸಲು ಹಲವಾರು

ಯತ್ನಗಳು ನಡೆಯುತ್ತಿವೆ. ಡಿಜಿಟಲ್ ಇಂಡಿಯಾ, ಜನ್ ಧನ್ ಯೋಜನೆ, ಮಾಹಿತಿ ಹಕ್ಕು ಕಾಯಿದೆ (RTI),

ಗ್ರಾಮ ಪಂಚಾಯತ್ ಅಭಿವೃದ್ಧಿ ಯೋಜನೆ (GPDP), ಜನಸ್ಪಂದನ ಪೋರ್ಟಲ್ ಮುಂತಾದ ಪ್ರಮುಖ

ಯೋಜನೆಗಳು ಈ ಗುರಿಯನ್ನು ಸಾಧಿಸಲು ರೂಪಗೊಂಡಿವೆ. ಆದರೆ ಇವೆಲ್ಲ ಇದ್ದರೂ ಉತ್ತಮ ಆಡಳಿತ ಮತ್ತು

ಜನಸಹಭಾಗಿತ್ವವು ಭಾರತದಲ್ಲಿ ಶೇಕಡಾ 100% ಯಶಸ್ವಿಯಾಗಿಲ್ಲ. ಇದಕ್ಕೆ ವಿವಿಧ ಪಾರದೃಶ್ಯ ಮತ್ತು

ಕಾರ್ಯಾತ್ಮಕ ಕಾರಣಗಳಿವೆ.

ಮೊದಲು ಜನರಲ್ಲಿಯೇ ತನ್ನ ಹಕ್ಕುಗಳು ಮತ್ತು ಸರ್ಕಾರದ ಯೋಜನೆಗಳ ಬಗ್ಗೆ ಸೂಕ್ತ ಜಾಗೃತಿ ಇಲ್ಲದಿರುವುದು

ದೊಡ್ಡ ಅಡಚಣೆ. ಗ್ರಾಮೀಣ ಮತ್ತು ಅಕ್ಷರಾಂಶ ಹಿನ್ನಡೆ ಇರುವ ಸಮುದಾಯಗಳಲ್ಲಿ, ಸಾರ್ವಜನಿಕರು ಯಾವ

ಸೇವೆಗಳಿಗೆ ಅವರು ಅರ್ಹರಾಗಿದ್ದಾರೆ ಎಂಬ ಅರಿವಿಲ್ಲ. ಈ ಅರಿವಿನ ಕೊರತೆ ಅವರ ಭಾಗವಹಿಸುವಿಕೆಯನ್ನು

ತಡೆಯುತ್ತದೆ. ಅದೇ ರೀತಿ ಶಿಕ್ಷಣ ಮತ್ತು ಮಾಹಿತಿ ಪ್ರವೇಶದ ಅಸಮಾನತೆಗಳು ಜನಸಹಭಾಗಿತ್ವದ ಪ್ರಕ್ರಿಯೆಗೆ

ನುಗ್ಗಲಾಡುತ್ತವೆ.

ಇನ್ನೊಂದು ಪ್ರಮುಖ ಅಂಶವೆಂದರೆ ರಾಜಕೀಯ ಪ್ರಭಾವ. ಕೆಲವೊಮ್ಮೆ ಸ್ಥಳೀಯ ಆಡಳಿತದಲ್ಲಿ ರಾಜಕೀಯ

ಹಿಡಿತ ಮತ್ತು ಪ್ರಭಾವ ಮೆರೆಯುವ ಪ್ರಯತ್ನಗಳಿಂದಾಗಿ ಪ್ರಜಾಭಾಗಿತ್ವಕ್ಕೆ ಅವಕಾಶವೇ ಸಿಗದು. ಕೆಲವು

ಯೋಜನೆಗಳು ಕೇವಲ ನಾಮಧೇಯ ಮಾತ್ರವಾಗುತ್ತವೆ – ಜನರ ಅಭಿಪ್ರಾಯ ಕೇಳಲಾಗದೆ, ಮೇಲ್ಮಟ್ಟದಲ್ಲಿ

ತೀರ್ಮಾನಗಳು ತೆಗೆದುಕೊಳ್ಳಲಾಗುತ್ತವೆ.

ಯೋಜನೆ ರೂಪಣೆ ಮತ್ತು ಅನುಷ್ಠಾನದಲ್ಲಿ ಪ್ರಕ್ರಿಯಾತ್ಮಕ ಸಮಸ್ಯೆಗಳು ಕೂಡವಿವೆ. ತಾಂತ್ರಿಕ ಸಂಪನ್ಮೂಲದ

ಕೊರತೆ, ತರಬೇತಿ ಪಡೆದ ಸಿಬ್ಬಂದಿಯ ಕೊರತೆ ಮತ್ತು ಸುದೀರ್ಘ ಪ್ರಕ್ರಿಯೆಗಳು ಜನರ ಹಿತಚಿಂತನೆಗೆ

ವಿರುದ್ಧವಾಗಿ ಕೆಲಸ ಮಾಡುತ್ತವೆ. ಇದರ ಜೊತೆಗೆ ಭ್ರಷ್ಟಾಚಾರ ಮತ್ತು ಲೆಕ್ಕಹಾಸಿನ ಕೊರತೆಯು ಜನರ

ವಿಶ್ವಾಸವನ್ನು ಕಳೆಗೊಳಿಸುತ್ತದೆ. ಹಣ ಹಂಚಿಕೆ ಮತ್ತು ಯೋಜನೆಗಳ ಫಲಿತಾಂಶಗಳಲ್ಲಿ ಪಾರದರ್ಶಕತೆ

ಇಲ್ಲದಿರುವುದು ಜನರಲ್ಲಿ ನಿರಾಸೆಯ ಭಾವನೆ ಉಂಟುಮಾಡುತ್ತದೆ.

ಮತ್ತೊಂದೆಡೆ, ನಿರಂತರ ಪ್ರೇರಣೆಯ ಕೊರತೆ ಕೂಡ ಜನಸಹಭಾಗಿತ್ವವನ್ನು ತಡೆಯಲು ಕಾರಣವಾಗಿದೆ.

ಹಲವಾರು ಯೋಜನೆಗಳು ಒಂದು ಬಾರಿ ಮಾತ್ರ ಚಟುವಟಿಕೆ ನಡೆಸಿ ಬಳಿಕ ಅವು ನಿಶ್ಯಬ್ಧವಾಗುತ್ತವೆ.

ಜನರೊಂದಿಗೆ ತದ್ವಿರುದ್ಧವಾಗಿ ನಿರಂತರ ಸಂವಾದ ಮತ್ತು ಪಾಲ್ಗೊಳ್ಳುವಿಕೆಯನ್ನು ಉಳಿಸುವ ಪ್ರಯತ್ನಗಳು

ಇಲ್ಲದಿರುವುದು ಪ್ರಮುಖ ಸಮಸ್ಯೆ.

ಒಟ್ಟಾರೆಯಾಗಿ ಭಾರತದಲ್ಲಿ ಉತ್ತಮ ಆಡಳಿತ ಮತ್ತು ಜನಸಹಭಾಗಿತ್ವವು ತಾತ್ವಿಕವಾಗಿ ಮಾತ್ರವಲ್ಲದೆ

ಪ್ರಾಯೋಗಿಕವಾಗಿ ಸಾಧ್ಯವಿರುವ ಗುರಿಯಾಗಿದೆ. ಆದರೆ ಅದನ್ನು ಸಾಧಿಸಲು ಜವಾಬ್ದಾರಿಯುತ ಆಡಳಿತ, ಸದೃಢ

ನಾಗರಿಕ ಸಮಾಜ, ಮತ್ತು ಪ್ರಜ್ಞಾವಂತ ನಾಗರಿಕರು ಸಹಕಾರಿ ಆಗಬೇಕಾಗುತ್ತದೆ. ಇದು ಪ್ರಜಾಪ್ರಭುತ್ವವನ್ನು

ನಿಜವಾದ ಅರ್ಥದಲ್ಲಿ ಬಲಪಡಿಸುವ ಮಾರ್ಗವಾಗಿದೆ.

"ಜನಸಹಭಾಗಿತ್ವದ ಬೆಳಕಿನಲ್ಲಿ ಆಡಳಿತ: ನೂರರಷ್ಟು ಬೀರದರಲು ಕಾರಣವೇನು?"



ಈ ಪತ್ರಿಕೆಯು ವಿದ್ಯುನ್ಮಾನವಾಗಿದ್ದು ಪ್ರತಿ ಮೂರು ತಿಂಗಳಿಗೊಮ್ಮೆ ತಳಮಟ್ಟದಈ ಪತ್ರಿಕೆಯು ವಿದ್ಯುನ್ಮಾನವಾಗಿದ್ದು ಪ್ರತಿ ಮೂರು ತಿಂಗಳಿಗೊಮ್ಮೆ ತಳಮಟ್ಟದ
ವಿಚಾರಗಳ ಚಿಂತನೆಯ ಮೇಲೆ ತಯಾರಾಗಲಿದ್ದು, ಪ್ರಸ್ತುತ ಪತ್ರಿಕೆಯು ಬುಡಕಟ್ಟುವಿಚಾರಗಳ ಚಿಂತನೆಯ ಮೇಲೆ ತಯಾರಾಗಲಿದ್ದು, ಪ್ರಸ್ತುತ ಪತ್ರಿಕೆಯು ಬುಡಕಟ್ಟು
ಸಮುದಾಯದ ವಿಚಾರವನ್ನು ಕೇಂದ್ರೀಕರಿಸಿದೆ, , ಈ ಪತ್ರಿಕೆಗೆ ಅಂಕಣಗಳನ್ನುಸಮುದಾಯದ ವಿಚಾರವನ್ನು ಕೇಂದ್ರೀಕರಿಸಿದೆ, , ಈ ಪತ್ರಿಕೆಗೆ ಅಂಕಣಗಳನ್ನು
ಬರೆಯಲು, ಅಭಿಪ್ರಾಯಗಳನ್ನು ಹಂಚಿಕೊಳ್ಳಲು “GRAAM-Communityಬರೆಯಲು, ಅಭಿಪ್ರಾಯಗಳನ್ನು ಹಂಚಿಕೊಳ್ಳಲು “GRAAM-Community
Voice” ಎಂಬ ವಾಟ್ಸಾಪ್ ಗ್ರೂಪ್ ರಚಿಸಿದ್ದು ಈ ಗುಂಪನ್ನು ಸೇರಲು ಈVoice” ಎಂಬ ವಾಟ್ಸಾಪ್ ಗ್ರೂಪ್ ರಚಿಸಿದ್ದು ಈ ಗುಂಪನ್ನು ಸೇರಲು ಈ
ಕೆಳಕಂಡವರನ್ನು ಸಂಪರ್ಕಿಸಲು ಕೋರಿದೆ.ಕೆಳಕಂಡವರನ್ನು ಸಂಪರ್ಕಿಸಲು ಕೋರಿದೆ.

ರವಿ.ಸಿ.ಎಸ್ರವಿ.ಸಿ.ಎಸ್
ಹಿರಿಯ ಸಹಾಯಕರು,ಹಿರಿಯ ಸಹಾಯಕರು,

ಸಮುದಾಯ ಸಮಾಲೋಚನಾ ವಿಭಾಗ, ಗ್ರಾಮ್ಸಮುದಾಯ ಸಮಾಲೋಚನಾ ವಿಭಾಗ, ಗ್ರಾಮ್
ಸಂಪರ್ಕ ಸಂಖ್ಯೆ: ಸಂಪರ್ಕ ಸಂಖ್ಯೆ: +91 8618076069+91 8618076069

ಈಮೇಲ್ ವಿಳಾಸ : ಈಮೇಲ್ ವಿಳಾಸ : ravics@graam.org.inravics@graam.org.in

ನವೀನ್ ಕುಮಾರ್.ಸಿನವೀನ್ ಕುಮಾರ್.ಸಿ
ಹಿರಿಯ ಸಹಾಯಕರು,ಹಿರಿಯ ಸಹಾಯಕರು,

ಸಮುದಾಯ ಸಮಾಲೋಚನಾ ವಿಭಾಗ, ಗ್ರಾಮ್ಸಮುದಾಯ ಸಮಾಲೋಚನಾ ವಿಭಾಗ, ಗ್ರಾಮ್  
ಸಂಪರ್ಕ ಸಂಖ್ಯೆ: ಸಂಪರ್ಕ ಸಂಖ್ಯೆ: +91 8618321542+91 8618321542

ಈಮೇಲ್ ವಿಳಾಸ : ಈಮೇಲ್ ವಿಳಾಸ : naveen@graam.org.innaveen@graam.org.in

ಗ್ರಾಮ್ - ನೆಲಧನಿ ತಂಡಗ್ರಾಮ್ - ನೆಲಧನಿ ತಂಡ

ಪ್ರಧಾನ ಸಂಪಾದಕರುಪ್ರಧಾನ ಸಂಪಾದಕರು
ಡಾ.ರಾಜೇಂದ್ರ ಪ್ರಸಾದ್‌ ಪಿ , ಮುಖ್ಯಸ್ಥರುಡಾ.ರಾಜೇಂದ್ರ ಪ್ರಸಾದ್‌ ಪಿ , ಮುಖ್ಯಸ್ಥರು  

ಸಮುದಾಯ ಸಮಾಲೋಚನಾ ತಂಡ, ಗ್ರಾಮ್‌ಸಮುದಾಯ ಸಮಾಲೋಚನಾ ತಂಡ, ಗ್ರಾಮ್‌
ಸಂಯೋಜನೆ ಮತ್ತು ಸಂಕಲನ-ಸಂಯೋಜನೆ ಮತ್ತು ಸಂಕಲನ-

ರವಿ ಸಿ ಎಸ್‌ , ಹಿರಿಯ ಸಂಯೋಜಕರು,ರವಿ ಸಿ ಎಸ್‌ , ಹಿರಿಯ ಸಂಯೋಜಕರು,  
ಸಮುದಾಯ ಸಮಾಲೋಚನಾ ತಂಡ, ಗ್ರಾಮ್‌ಸಮುದಾಯ ಸಮಾಲೋಚನಾ ತಂಡ, ಗ್ರಾಮ್‌

ವಿನ್ಯಾಸಗಾರರುವಿನ್ಯಾಸಗಾರರು  
ಗೋಪಾಲ ಒ ಕೆ, ಗೋಪಾಲ ಒ ಕೆ, ಅಸೋಸಿಯೇಟ್,ಅಸೋಸಿಯೇಟ್,

ಸಂವಹನ ಮತ್ತು ನೀತಿ ತೊಡಗಿಸಿಕೊಳ್ಳುವಿಕೆಸಂವಹನ ಮತ್ತು ನೀತಿ ತೊಡಗಿಸಿಕೊಳ್ಳುವಿಕೆ    ತಂಡ (CPE), ಗ್ರಾಮ್‌ತಂಡ (CPE), ಗ್ರಾಮ್‌


